
Жалғасы 3-бетте

«Бұдан кейiн 60-қа жуық әр түрлi конвенциялар қабылданды, соның iшiнде 15 
құжат балалардың құқығын қорғауға тiкелей байланысты. Қазiргi кезде заманға 
сай жай көптеген заңдар әзiрлендi. Балаларға арналып ғимаратта салынып жатыр. 
Әр облыста Назарбаев зияткерлiк мектептерi ашылды. Дарынды балаларға арналған 
мектепте бар. Спорт кешендерi бой көтеруде. Бұның бәрi елiмiздегi тыныштық пен 
келiсiмнiң нәтижесi деп бiлемiз», - дей келе Мемлекеттік хатшы Балаларды қорғау 
күні мереке ғана емес, проблемаларды шешетін күн екенін атап өтті.

«Әрине, бұл күнi бiз балаларды құттықтап, жетiстiктерiңiздi айтамыз. Сонымен 

қатар, әрине, бұл күн балалардың проблемасын айтып, мемлекеттiң, қоғамның, ата-
аналардың көңiл аударуын талап ететiн күн деп ойлаймын. Бүгiнде түйiткiлдер бар, 
әлбетте. Бұл - мүмкiндiгi шектеулi балалардың мәселесi. Олардың саны 140 мыңнан 
асады, соның iшiнде тек 60 мыңға жуығының ғана инклюзивтi бiлiм алуға мүмкiндiгi 
бар. Мемлекеттiк ұйымдарда жетiм балалар тәрбиеленiп жатыр. Әрине, барлық 
балалардың ата-анасы болуы қажет. Тұрмысы нашар отбасылар бар.

Үш ауысымда оқытатын және апаттық мектептер, балабақшалар жетiспеушiлiгi 
мәселесi де жоқ емес. Осы түйiткiлдердi шешуiмiз керек»,- деді Г.�бдіқалықова.

Балаларды қорғау 
күніне орай Астанада 
«Біз - Ұлы Дала Елінің 
ұрпақтарымыз!» атты 
гала-концерті �тті. Гала-
концертке Мемлекеттік 
хатшысы Г.Әбдіқалықова, 
ҚР Премьер-министрінің 
орынбасары ДНазарбаева, 
Білім және ғылым вице-
министрі Э.Сұханбердиева 
қатысты. Концертке 
келген балалар мен 
олардың ата-аналарын 
құттықтаған Мемлекеттік 
хатшы Г.�бдіқалықова 
Қазақстандағы 
балалардың ең бірінші 
қамқоршысы Елбасы 
Нұрсұлтан Назарбаев 
тәуелсiздiк алған 
алғашқы жылдары 
балаларды қорғау туралы 
конвенцияға қол қойғанын 
атап �тті.

Атырау мұнай және газ институтында Қазақстан 
Журналистер Одағы Атырау облыстық б�лімшесінің 
т�рағасы, қарымды қаламгер Батыров Қуандық 
Батырұлының 70 жасқа толуына арналған 
«Қазақ баспас�зіндегі «Сахара» газетінің орны» 
тақырыбында д�ңгелек үстел �тті. Кездесуді 
Атырау мұнай және газ институтының ғылыми 
жұмыс және инновациялар ж�ніндегі проректоры, 
т.ғ.д., профессор Ә.Қ.Мұқтар с�з с�йлеп ашып, 
қонақтармен таныстырып �тті. Әрі қарай к�пшілік 
«Қазақстан-Атырау» телеарнасы түсірген Қуандық 
Батырұлы туралы деректі фильмді тамашалады. 

Облыстық «Атырау» газетінің бас редакторы Исатай 
Балмағамбетов «Қарымды қаламгер Қ.Батыровтың осы 
саладағы еңбегі» баяндамасымен, Х.Досмұхамедов 
атындағы АтМУ профессоры, ф.ғ.д., ақын Қадыр Жүсіп 
«Қарымды қаламгер Қ.Батыров туралы», Атырау облысы 
кәсіподақтар Орталығы кәсіподақтар бірлестігінің 
төрағасы Диас Сұлтанов «Кәсіподақ Атырау 
журналистерімен тығыз бірлікте» баяндамаларын 
ұсынды.

Х. Досмұхамедов атындағы Атырау мемлекеттік 
университеті атынан т.ғ.к., доцент Қылышбай 

Еліміз тәуелсіздік алғасын атамекен Қазақ 
жеріне әр алуан тарихи жағдайларға байланысты 
шет елдерде �мір сүріп жатқан қандастарымыз келе 
бастады. 

Олар қазақтың тәуелсіз елінің дамып, аяғынан тік 
тұрып кетуіне үлкен отаншылдық рухпен кірісіп кетті. 
Шет елден оралған қазақтар тек экономикамыздың 
дамуына ғана емес, мәдениетіміз бен әдебиетіміздің, 
өнеріміздің өркендеуіне де барынша қызу араласып, 
өздерінің өзге жерде жүріп алған білімдері мен 
үйренген өнерлерін қазақ еліне әкелді, сол арқылы 
елімізді әлемге таныту жолында аянбай еңбектеніп жүр. 
Елге оралған қандастарымыздың арасынан шыққан 
музыка, спорт салаларында еңбек етіп жүрген әлемдік 
деңгейдегі майталман өнерпаздарды көптеп мысалға 
келтіруге болады. Ал әдебиетімізге келіп қосылған 
ақындар мен жазушылар да өздерінің шығармалары 
арқылы қазақтың мұңы мен сырын, тәуелсіз ел ретіндегі 
отаншылдық рухын ту ғып көтеріп, әдебиетімізге жаңа 
бір леп әкелді.

Солардың қатарында Мұрат Шаймаранды атауға 
болады. Ол өзінің сыршыл да нәзік лирикасымен өз 
оқырмандарынан жоғары баға алып жүрген талантты 
ақындардың бірі. Мысалы, тоқсаныншы жылдары 
жазылған «Студент сағынышы» деген өлеңінде:

Қысқы кеште, пеш түбінде
Ұршығыңды иіріп,
Отырсың ба, жаным Апа,
Көздеріңе мұң ұйып?! – деп тебіренеді. Бұл ауылдан 

енді ұзап шыққан жас жігіттің елге, жерге, туған үйіне, 
соның ішінде анасына деген шынайы сағынышы. 
«Көздеріңе мұң ұйып» деген тіркес расында да бұрын 
тілімізде көп қолданылмаған соны тіркес.

Жас ақынның махаббатты жырлауы, өзі ұнатқан 
қызға өлең арнауы қалыпты жағдай. Енді ғана 
оянған жақсы көру сезімі ақын өлеңдерінің басты 
тақырыбының бірі. Мысалы, «Махаббат қандай күйге 
салдың мені» деген лирикасында ақын өзінің басынан 
өткен сезім шырғалаңын:

Махаббат!
Қандай күйге салдың мені?!
Құндағыңа алдың да әлдиледің, – деп жырға 

қосады. Махаббат құндағында әлдилену расында да жас 
жігіттің басындағы сол кездегі көңіл-күйін тап басып, 
дәл жеткізе алатын образды тіркес. Ал келесі шумақта 
лирикалық қаһарман өз басынан өткен баянсыз сезімді, 
оның да ащысы мен тәттісі қатар жүретінін бір шумақ 
өлең мазмұнына шеберлікпен сыйдырып жібереді.

Махаббат!
Қандай күйге салдың мені?!
Баянды боп тұрмады шырақ сезім,
Өзен кеуіп, суалды бұлақ көзі.
Кеудемді асау қайғы ұрғылады,
Сонда мен тұңғыш сездім шын жылауды.
Көкірегімде көлкілдеп нала жатты,
Махаббат!
Қандай күйге салдың мені?!
Ес жидым,
Сосын менің бар білгенім –
Мәңгілік қасіретім боп қалдың менің…
Осынау бір шумақ өлең болмысында ажырамас 

бір тұтастық сақталған. Өлеңнің мазмұны терең және 
жаңа, соған сәйкес форма да тың, екеуінің арасындағы 
сәйкестік бір бірімен шебер үйлесім тапқан. Ақын 
өлеңді қандай ұйқаспен, қандай ырғақпен жазам деп 
әуреленбеген, бәрі де табиғи, ой мен сезім арасында 
бір бүтіндік бар. Бөле-жара қарағыңыз келсе де бөле 
алмайсыз, бөлшектеуге келмейтін жұмыр туынды.

Лирикадағы ең маңызды образ – ол лирикалық 
қаһарман: лирикалық шығармада көрсетілетін басты 
нәрсе де сол лирикалық қаһарманның ішкі әлемі, 
жан-дүниесіндегі өзгерістер. Суреткер-лирик өз 
оқырманымен сол лирикалық қаһарманның атынан 
сөйлеседі, сол арқылы байланысады, сыртқы әлемнің 
суреті де лирикалық қаһарманның таным-түсінігі 
арқылы бейнеленеді. 

7-бет 8-бет

�ЗДІК  РЕДАКТОР  �ЛЫ�ТАЛДЫ 
Сүндетұлы,  Х.Досмұхамедов атындағы Атырау 
мемлекеттік университетінің доценті Айдар Сабыров 
қатысып, баспасөз қызметінің жетекшісі Гулфайруз 
Қайырғалиева құттықтауларын жолдады. 

Атырау мұнай және газ институтының ректоры, 
э.ғ.д., профессор Ә.Ә.Әбішев мерейтой иесін құттықтап, 
ол өз сөзінде: «Құрметті Қуандық Батырұлы! 
Атырау мұнай және газ институтының ұжымы және 
студент-жастары атынан Сізді 70 жас мерейлі 
тойыңызбен шын жүректен құттықтаймыз! Сіз орта 
мектепті бітіргеннен соң алғаш еңбек жолыңызды 
қарапайым еңбек адамы ретінде бастап, кейіннен 
бүкіл саналы ғұмырыңызда ел игілігі үшін жауапты 
қызметтерді абыроймен атқарып, талай талғамды 
істердің ұйытқысы болумен қатар, журналистика 
саласында да өз қолтаңбасын қалдырған қаламы 
қарымды қаламгерсіз. Сіз басқарған «Каспий таңы», 
«Ар-честь», «Сахара»  газеттерінде республикадағы 
әлеуметтік-экономикалық оң өзгерістер, жетістіктерді 
жариялаумен қатар өндіріс орындарының көлеңкелі 
жақтарын батыл жазып, тығырықтан шығу жолдарын 
ашып көрсететін, тарихи тұлғалар мен оқиғаларға 
толы әдеби танымдық мақалалар жарық көріп, өз 

оқырмандарын тауып келеді. «Мәдениетке мәртебе», 
«Атырау журналистикасының шежіресі» еңбектеріңіз 
Сіздің талмай еңбексүйгіштіңіздің бір белгісіндей. Күні 
бүгінге дейін жас журналистерді тәрбиелеп, олардың 
шығармашылық дамуына көп еңбек сіңірдіңіз. Егемен 
еліміздің өркендеп өсуіне, оның дамыған, алдыңғы 
қатарлы озық елдермен  терезесі тең болуына бар күш-
жігеріңізді  жұмсап, аянбай тер төгіп келесіз.

Қазақстан Президентінің Алғыс хатымен, 
Қазақстан Республикасының тәуелсіздігіне 20 жыл 
медалімен, Қазақстан Республикасы Кәсіподақтар 
Федерациясының «Кәсіподақтарға сіңірген еңбегі 
үшін» төсбелгісімен, ҚР Мәдениет министрлігінің 
«Мәдениет қайраткері» төсбелгісімен, Облыстық 
мәслихаттың бірнеше Құрмет грамотасы, Облыс 
әкімінің алғыс хаттарымен марапатталуыңыз, Индер 
ауданының Құрметті азаматы, Қазақстанның Құрметті 
журналисі, Т.Амандосов атындағы сыйлықтың 
лауреаты, Республикалық «Шағын және орта бизнес 
саласындағы жылдың үздік Кәсіпкері» конкурсының 
лауреаты, Республикалық Г.А.Толмачев атындағы 
сыйлықтың лауреаты, республикадағы 2014 жылдың 
үздік редакторы болып танылуыңыз Сіздің ұзақ жылғы 
қалтқысыз және тағылымға толы өмір жолыңызда 
атқарған еселі еңбегіңіздің  лайықты  бағалануы деп 
білеміз.

Бүгінгі 70 жастың мінберіне шыққан жасыңызда 
мықты денсаулық, ұзақ өмір, ұрпағыңыздың қызығын 
көріп, әрқашан бақыттың щұғылалы шуағына малынып, 
жаныңызға жақсылық, шаңырағыңызға шаттық, бірлік 
пен береке бергей деп тілеймін! Шығармашылық 
тұғырыңыз биіктей берсін!» –деді.  Әли Әжімұлы 
Қазақстан Журналистер Одағы Атырау облыстық 
филиалының төрағасы Батыров Қуандық Батырұлына 
Атырау мұнай және газ институты Ғылыми кеңесінің 
шешімімен «Атырау мұнай және газ институты қазақ, 
орыс және шетел тілдері кафедрасының Құрметті 
профессоры» куәлігін табыс етті. 

Гүлшара МҰХАНҒАЛИЕВА
Атырау мұнай және газ институты Маркетинг 

басқармасының жетекші маманы

«БІЗ – ҰЛЫ ДАЛА ЕЛІНІҢ ҰРПАҚТАРЫМЫЗ!»  

ЖАЛЄАНДА МЫНАУ 
МАСЫЛДАР - АСЫЛ, 

АЌЫН – АЌ...

МОНДЫ – 
ЕРЕКШЕ 
ҚҰМЫРА

АҚТӨБЕДЕ ТАС 

МҮСІНДЕР НЕГЕ 

ТІРІЛІП КЕТТІ?

МӘДЕНИЕТ 
БАС�АРМАСЫНДА – 
ӨНЕРДІ
 ӨЗ ӨКІЛІ 

31 мамыр – Саяси қуғын сүргін құрбандарын еске алу күніне орай 
С.Жиенбаев атындағы облыстық жас�спірімдер кітапханасында «Азалы 
тарихқа айрықша тағзым» атты кеш �тті. 

Шараның мақсаты  - өскелең ұрпаққа, ел басына туған нәубеттің 
зардаптары, жазықсыз жапа шекендердің тағдыры жайында мәлімет беру. 
Кеш қонақтары ретінде Мәдениет, мұрағаттар және құжаттама басқармасы 
басшысының орынбасары Ермұқан Қыдырғали Мұхитұлы, Қ.Жұбанов 
атындағы Ақтөбе өңірлік мемлекеттік университетінің доценті, филология 
ғылымдарының кандиданты, Жұбановтану ғылыми-зерттеу орталығының 
директоры Баймұқанов Болат Шағырбайұлы, тарихшы-өлкетанушы, 
«Әбілхайыр хан» мемориалдық музейінің меңгерушісі Мырзабаев Болат 
Боранқұлұлы, мәдениет саласының ардагері, өлкетанушы Балдығарина Роза  
Баянқызы, Ақтөбе гуманитарлық колледжінің оқытушысы Шаматова Венера 
Қуанғалиқызы және де қаламыздағы арнаулы оқу орындарының студенттері 
қатысты.

1997 жылы ҚР Президентінің Жарлығы бойынша, 31 мамыр – саяси 
қуғын-сүргін құрбандарын еске алу күні болып жарияланды, ал ҚР үкіметіне 
жыл сайын 31 мамырда саяси қуғын-сүргін құрбандарына арналған іс-
шаралар әзірлеп өткізу тапсырылған. Он тоғыз жыл бойы қазақ жұрты осы 
күнді ерекше құрметпен атап өтіп келеді. Бүл күннің қазақ елі үшін маңызы 
зор. Саяси қуғын-сүргін құрбандары ішінен Алаштың арыстары атанған 
Мағжан Жұмабаев, Шәкәрім Құдайбердіұлы, Жүсіпбек Аймауытов, Міржақып 
Дулатов, Ахмет Байтұрсынұлы тағы басқа да қайраткерлерін халық ешқашан 
ұмытпайды.

Шара барысында «Қазақ қасіреті» деректі фильмі,  «Ел тарихы тартқан 
тауқымет, ұмытылмас қасіреті» слайды көрсетілді.  Сонымен қатар, саяси 
қуғын-сүргін құрбандары болған алашордашылар және қазақ зиялыларының 
өкілдері туралы кітаптар мен газет-журналдар қойылып, «Тарихта қалған  
тағдырлар» атты кітап көрмесі, сондай-ақ Зәкіратдин Байдосұлының «Зұлмат 
пен үрей: Зобалаң анатомиясы»  4 томдық кітабынан вертуалды кітап көрмесі 
көрсетіліп, кітапхана қызметкері Бопилова Гүлшарат кітап көрмесімен 
таныстырып өтті.

Облыстық мәдениет, мұрағаттар және құжаттама басқармасы 
басшысының орынбасары Е.Қ.Мұхитұлы алғашқы сөз кезегін алып,  шараны 
ашып берсе,  Жұбановтану ғылыми-зерттеу орталығының директоры Б.Б. 
Шағырбайұлы зұлмат жылдарындағы қазақ халқының бастан кешкен ауыр 
күндерін әңгімеледі. «Әбілхайыр хан» мемориалдық музейінің меңгерушісі 
М.Б. Боранқұлұлы: «Ұлты мен діні, тілі мен діліне қарамастан, мыңдаған 
адамдар, тоталитарлық жүйенің диірменіне тү¬сіп, өзгеше ойлағаны үшін 
күнәсіз сотталып, ту¬ған жерлерінен аяусыз айдалып, түр¬мелерде жазықсыз 
көз жұмды.  Бүгінгі жас ұрпақ үшін, азат, тәуелсіз Қазақстанның әрбір 
азаматы үшін оларды еске алу және есте сақтау қасиетті парызы», – деді.  
Ал өлкетанушы Б.Р.Баянқызы: «Тәуелсіздік – қазақ халқының сан ғасырлық 
арманы.  Біздің туысымыз – Тәуелсіздік, тілегіміз – бейбітшілік», – деп 

АЗАЛЫ ТАРИХҚА – АЙРЫҚША ТАҒЗЫМ

CАХНА САРДАРЫ

БОЛАШАҒЫН ОЙЛАҒАН ЕЛ БӨБЕГІН АЯЛАЙДЫ

ІЛИЯНЫҢ ӘНДЕРІ – ҚАЗАҚ ДАЛАСЫНЫҢ СУРЕТХАНАСЫ 

жастарға тәрбиелі әңгімесін жалғастырды.
Ақтөбе гуманитарлық  колледжінен келген Нойышева Айман, Сағындық 

Айдана, Сағынай Гүлраушан, Русланова Аружан сынды студенттер саяси 
қуғын-сүргінге ұшыраған құрбандарға арнап «Боздақтар» монологын 
оқыса, Қасымова Жаннұр, Сисенғалиева Гүлденнің орындауында «Туған 
өлке», «Туған жер» әндері орындалды. Сонымен қатар бір топ жастар алаш 
арыстары: М.Шоқайдың, Ә.Бөкейханнның, А.Байтұрсынның, Б.Ысқақовтың, 
Ж.Аймауытовтың бейнесін сомдап, қойылым қойды. 

Кеш соңында кітапхана директоры М.Т.Төлебайұлы келген қонақтарға 
ризашылығын айтып, студент-жастарды кітап оқуға шақырды.  

Қайран, қазақ елі... Жас ұрпаққа айта алмаған, жеткізе алмаған, жан 
дүниеңді дір еткізетін сырға, мұңға толы тарихи парақтары қаншама әлі. Оған 
куә мына жатқан кең сары дала, заңғар таулар, өзен-көлдер, құм-шөлдер, 
тарихи ескерткіштер: мазарлар, қираған ежелгі қалалардың орны. Ғасырлар 
бойы ата-бабамыздың қаны тамған топырақ исі мүңкіп тұрады, олардың ерең 
еңбектері ешқашан ұмытылмайды! 

Кеш соңында шараға қатысушылар хормен Е.Хасанғалиевтің  «Атамекен» 
әнін орындады.

Бақтыгүл БАҚЫТЖАНҚЫЗЫ,
бөлім меңгерушісі.

                                                                                                   С. ЖИЕНБАЕВ 
атындағы жасөспірімдер кітапхананасы.

Ақтөбе қаласы.

Қазақ сахна �нерінің қара шаңы¬рағы – М.Әуезов атындағы 
акаде¬миялық драма театры ұлттық �нері¬міздің «жүзден жүйрік, 
мыңнан тұл¬пар шыққан» дүл¬дүлдерінің құт мекені. Мұнда 
шашасына шаң жұқтыр¬маған сахна �нерінің небір саңлақ¬тары 
�з шығармашылығымен ұлт теа-трының тарихына есімдерін алтын 
әріп¬термен жазып кетті. «Ел іші - �нер кеніші» деген қанатты с�здің 
растығын театр сахнасына шығып, артына ұмы¬тыл¬мастай образдар 
қалдырған тұлпарлар шабысынан байқауға болады. Олар бірінен-
бірі озған Н.Жант�рин, Ә.Мол¬дабе¬ков, Ф.Шә¬ріпова, С.Майқанова, 
Б.Римова, А.Әшімов, Қ.Тастанбеков, Ә.Боранбаев, Т.Жа¬ман¬құлов, 
У.Сұлтанғазин және тағы да басқа �нер иелері. Сол таланттар 
шоғы¬рының ішінде �зіндік жолымен, сах¬налық кейіпкер сомдау 
шеберлігімен, алуан тағдырлы образдар гале¬реясымен, артындағы 
халқы айта жүрерліктей із тастап, жар¬қырай к�рін¬ген талантты 
актер Ыдырыс Но-ғайбаев есімі ерекше аталады.

Ілия Жақанов есімі қалың жұртшылыққа кеңінен таныс. Ол - �нер 
зерттеушісі, жазушы, композитор, еліміздің еңбек сіңірген мәдениет 
қайраткері. Композитордың әндері ел арасында жақсы танымал. Олар 
– «Даниярдың әні», «Еділ мен Жайық», «Әселім – әнім», «Жайлаук�л 
кештері» т.б. «Аққулар қонған айдын к�л», «Қарабура», «Ықылас», 
«Еділ-Жайық» секілді бірнеше кітаптың авторы. Қазақтың атақты 
�нер иелері жайлы зерттеу еңбектер жазды. Ақт�бе облысы, Темір 
аудандық кітапханада Ілия Жақановтың 80 жасқа толуына орай «Ән 
тербеген әз жүрек» атты ән-жыр кеші �ткізілді.  

Балалардың к�птен күткен жазғы демалысы да  келіп жетіп, 
құлпырған жаздың алғашқы күні мерекемен басталды. Мереке 
болғанда да қандай мереке десеңізші, кішкентай ғана балдырған 
бүлдіршіндерімізді шексіз қуанышқа  б�леген  1 маусым – Балаларды 
қорғау күні мерекесі. Бұл –балғын балалар үшін ең қуанышты және жыл 
сайын күтетін басты мерекелерінің бірі. Сонымен қатар бұл – �скелең 
ұрпақтар үшін ең қуанышты мерекелердің бірі ғана емес, ересектерге 
де балалардың біздің қамқорлығымызды үнемі қажет ететіндігін және 
біздің оларға жауапты екенімізді еске салатын  мереке. 

Мектеп жасына  дейінгі  балаларға Халықаралық мейрамдары 
туралы түсінік беріп, білуге  деген  қызығушылықтарын  арттыра отырып, 
түрлі-түсті безендірілген кітаптармен таныстырып, ой-өрісін кеңейтуге 
көмектесу, балалардың көңілдерін көтеріп қуаныш сыйлау мақсатында 
С.Жиенбаев  атындағы  облыстық  жасөспірімдер  кітапханасы 1 маусым  
күні аталмыш мерекеге орай және ҚР Тәуелсіздігінің 25 жылдығы аясында 
кітапхананың кішкентай оқырмандары арасында «Болашағын ойлаған ел 
бөбегін аялайды» атты ертегілер еліне саяхат кешін өткізді.

Мерекелік шара барысында балалар өз өнерлерін көрсетті. Солардың 
ішінде кітапхананың кішкентай оқырмандары:  Әлия, Асыл, Жантөре сынды 
балалар әр түрлі тақырыптарда тақпақтар айтты. Дастан, Адия, тағы да 
басқа балалар «Көңілді күн», «Әрқашан күн сөнбесін» әндерін шырқаса, 
Айым, Диана сияқты кішкентай бүлдіршіндер шығыс, үнді билерін билеп, 
жиналғандарға мерекелік көңіл күй сыйлады. Кітапханашылардың қазақ 
халық ертегілерінің кейіпкерлеріне байланысты қойған жұмбақтарды 
шешті, қызықты ойындар ойнады. Соның ішінде ұлттық ойындар: асық, 
арқан тартыс ойындары ойналды.

Балалардың дүниетанымын қалыптастыруда ертегілердің маңызы өте 
зор. Тапқырлық пен төзімділікке, достыққа тәрбиелейтін ертегілерді тыңдап 
өскен бала мейірімді, үлкенді сыйлайтын, өз елін қорғайтын азамат болып 
өсуіне ықпал етеді. Сондықтан да шара барысында кітапхана қызметкерлері 

әртүрлі аңдардың: аюдың, түлкінің, тышқанның, қоянның киімдерін киіп, 
ертегі кейіпкерлерінен қойылым қойып,ертегілер оқып берді. 

Кітапхананың оқу залында «Кітаппен бірге өсеміз», «Мен ұнатқан 
кітаптар» атты кітап көрмелері ұйымдастырылды. Бұл аталған көрмелер екі 
ай бойы, яғни маусым - шілде айларында балалар мен жасөспірімдердің 
демалысын тиімді пайдаланып, бос уақытында кітапханаға келіп кітап 
оқу мақсатында ұйымдастырылған болатын. Көрме үнемі толықтырылып, 
жаңадан келіп түскен әдебиеттермен жаңартылып тұрады. Кітапханашы 
Құрымбаева Лариса кітап көрмесімен таныстырып, жануарлар, таңғажайып 
ертегілер, сонымен қатар, ер балаларға, қыз балаларға арналған кітаптар, 
әр түрлі тарихи қызықты оқиғалар жазылған кітаптарды ұсынды. Балалар 
зейін қойып тыңдап, өздерін қызықтырған сұрақтар қойып отырды. 
Сонымен бірге балаларға арналған слайдты тамашалады. Одан кейін 
бүлдіршіндер сыртқа шығып, ашық аспан астында түрлі-түсті борлармен 
қиялынан туындаған суреттерін сала бастады. Қыз балалар кемпірқосақ, 
ашық аспан, күн шуағын, бәйтеректі  суреттесе, ер балалар автокөліктің 
суреттерін салды. 

Кітапхана директоры Марат Төлебай балаларды мерекелерімен 
құттықтап, бүлдіршіндерге бақытты балалық тіледі. «Зиянды әдеттерден 
аулақ болып бос уақыттарыңда кітап оқыңдар, өскенде елдің болашағын 
ойлайтын азамат болып өсіңдер!» – деп жылы лебізін білдірді. Мерекелік 
шара балалардың «Қара жорға» әніне би билеуімен аяқталды. Балаларға 
балмұздақ, тәттілер таратылып, меркелік дастархан жайылды.

Бұл іс-шарамыз  бүлдіршіндердің көңілін бір серпілтіп тастады деген 
ойдамыз.

Алтынгүл АСҚАРҚЫЗЫ,
С.Жиенбаев атындағы облыстық жасөспірімдер 

кітапханасының бөлім меңгерушісі 
 Ақтөбе қаласы

Қазақстан және Қырғызстан Республикаларының еңбек сіңірген 
қайраткері, Қазақстанның «Парасат», Қырғызстанның «Дәнекер» 
ордендерінің иегері, Халықаралық  Жамбыл және Ш.Айтматов атындағы 
сыйлықтардың лауреаты, дарынды композитор, танымал жазушы һәм музыка 
зертеушісі Ілия Жақанов – қазақ халқының мақтанышы. Оның қаламынан 
туған сал-серілер, халық композиторлары, бүгінгі өнер қайраткерлері 
хақындағы роман, повестері, эсселері, новеллалары мен элегиялары өзінің 
нақтылығымен, боямасыз шындығымен, шұрайлы тілімен оқырманын тәнті 
еткенін, ал музыка зерттеушісі ретіндегі қазақ әнінің арғы-бергі тарихын 
қозғайтын сүбелі еңбектері қазақтың ұлттық музыка мәдениетіне қосылған 
алтын қор екені айдан анық.

Ілия Жақановтың лирикалық әндері халық жүрегінен баяғыда орын 
алды. Ол әндерді шырқаған жезтаңдай әншілер де, сан мыңдаған тыңдарман 
қауым да айрықша ләззат алып жігерленеді, қуатына қуат қосады. Ілияның 
ән-ғұмырындағы жарқын белес, композиторды дара көрсеткен, абырой 
әкелген ән екенін кеш жүргізуші Меңдібаева Ғалия таныстыра келе 
«Жайлаукөл кештері-ай» әнін №3 Шұбарқұдық орта мектебінің 7-сынып 
оқушысы Нұралин Аслан нақышына келтіре шырқаса, мәдениет  үйінің 
қызметкері Гүлнар Тәжіғұлова Қ.Сағырбаевтың «Балбырауын» күйін 
орындап берді.  Бұл кеште Ілияның «Даниярдың әні» бейнетаспа арқылы 
көрермендерге тыңдатылып, әннің шығу тарихы таныстырылды. Сонымен 
қатар «Сырлы жүрек сазы» слайды көрсетіліп, «Дархан дала дарыны» 
атты кітап көрмесі ұйымдастырылып, композитордың шығармашылығына 
байланысты бейнежазба көрермен назарына ұсынылды.                            

Ілияның әндері – қазақ даласының суретханасы және оның 

шығармашылығы – ұлттық музыка өнерінің энциклопедиясы. Ілияның 
ортасы – қазақ зиялыларының  мәдениет, әдебиет, өнер тарландарының 
ортасы. Ілияның әлемі – даналық дәрістердің, сал-серілердің, бір сөзбен 
айтқанда, ізгі істердің, ұлттық игіліктердің әлемі. Кеш композитордың 
«Әселім» әнімен аяқталды.

                                                               Маржан  КЕНЖЕБЕКОВА,  
                                                                               кітапханашы

Көзі тірі болса Ы.Ноғайбаев биылғы жылы 85 жылдық мерейтойын 
тойлар еді. Сахна сардары, КСРО халық әртісі, Мемлекеттік сыйлықтың   
лауреаты, “Құрмет Белгісі” орденінің иегері, қазақтың маңдайына тар 
келген біртуар талантты актер 1989 жылы 58 жасында дүниеден өтті.

 «Зағип және нашар көретін азаматтарға арналған республикалық 
кітапхана» өнер және спорт әдебиеттері бөлімінің қызметкерлері мамыр 
айының 25 жұлдызында осы ұлы тұлғаның халық игілігіне қосқан үлесін 
оқырмандары мен қызметкерлеріне насихаттау мақсатында, «Сахна 
сардары» атты ақпаратты-танымдық дәріс өткізді.

Дәріс Елбасы Нұрсұлтан Назарбаевтың «Ұлт жоспары - 100 қадам: 
баршаға арналған қазіргі заманғы мемлекет» бес институттық реформасын 
жүзеге асыруға бағытталған 100 нақты қадамның  «Біртектілік пен бірлік» 
атты 4-ші бағытының 87-ші қадамы «Менің елім» кең көлемді жобасын 
қамтыды.

Іс-шара барысында Ы.Ноғайбаевтың Мәскеудің А.В.Луначарский 
атындағы Мемлекеттік театр өнері институты жанындағы қазақ студиясын 
бітірген өнер шебері екендігі, 1954 жылдан өмірінің соңына дейін   қазақ 
драма театрында үздіксіз қызмет еткені, сондай-ақ, 1955 жылдан “Мазасыз 
көктем”, “Ботакөз”, “Өмір жолы” “Асу”, “Алғашқы мүғалім”, “Шыңдағы 
шынар”, “Қилы кезең”, “Қыз Жібек” т. б. фильмдерінде ойнап, ұлттық кино 
өнерінің дамуына елеулі үлес қосқаны жайында мағлұматтар берілді.

1970 жылдан Алматы мемлекеттік өнер институтының  актерлер 
факультеті мен республикалық эстрада студиясында ұстаздық қызметпен 
шұғылданған профессор Ы.Ноғайбаев көптеген өнер шеберлерін 
дайындағаны жайындағы ақпараттар дәріске өзек болды.

 –Сахна саңлағы Ыдырыстың ел аузына ілініп, талан¬тымен халқына 
танылуына, бойындағы барлық өнерін сарқа сахна мен экран арқылы 
халқына беруіне, ұстаздық етіп шәкірттер баулуына жиырма сегіз жыл бірге 
домбыраның қос ішегіндей қатар тартылып ғұмыр кешкен жары, әріп¬тесі, 
сахнадағы партнері, қазақтың біртуар талантты қызы Фарида Шәріпо-ваның 
орны ерекше, – деп, жүргізуші актердің жеке өміріне де тоқталып кетті.

Осы екі талантты өнер¬паз¬¬дың ортасынан өрбіген, бүгінде 
шаңырақтың түтінін түтетуші ұлдары Шыңғыс Ыдырысұлы – бүгінде 
белгілі суретші. Мәскеудің Суриков атындағы көркемсурет академиясының 
«Декоративті бейнелеу өнері» факультетін аяқтаған ол – осы оқу орнында 
оқы¬тушы. Алматы, Мәскеу т.б. қала¬ларда белгілі режиссерлердің бірнеше 
қо-йылымдарының декорация¬лық үл¬гі¬сін жасап, театр мамандары 
ара¬сында да танылған жан.

Қазақ сахна¬сының марқасқасы, орта буын таланттар шоғырының бел 
орта¬сынан ойып тұрып алар өзіндік орны бар Ыдырыс ағамыздың өне¬рі 
ұлт театры тари¬хымен ұштасқан қазақ өнерінің жар¬қын белесі. Олай 
болса, ол өнер келер ұрпақ есінде жатталынып мәң¬гіге қалуы, ол сомдаған 
ұмы¬тыл¬мас бей¬не¬лер тізбегі жас өнерпаз¬да¬ры¬мыз үшін тәлім-
тәрбие мек¬тебіне айналуы да бұл¬жы¬мас¬тай заңдылық деп білеміз.

Дәріс барысында ұлы актердің өмірімен тереңірек танысу үшін,  ҚР 
Ақпарат және мұрағат комитетінің бағдарламасы бойынша шығарылған 
дара тұлғаны «Сахна саңлағы», «Кино майталманы», «Өмір - өзен» атты 
үш бөліммен сомдайтын «Ыдырыс Ноғайбаев» атты үлкен көркем суретті 
иллюстрацияланған фото-альбом ұсынылды.

 Захра МАХАНОВА,  
                            «Зағип және нашар көретін азаматтарға

                                  арналған  республикалық кітапхана» 
                            республикалық мемлекеттік мекемесінің 

                                                 өнер және спорт әдебиеттері
                                                              бөлімінің қызметкері.

Соңы. Басы 1-бетте

Лирикалық қаһарманды ешқашан да эпикалық кейіпкермен шатастыруға 
болмайды. Онда адамның жан дүниесіндегі құбылыстар ерекше нәзік 
иірімдер арқылы көрініс табады.

Қамықпа сен, көктем де оралады,
Бар әлем жылылыққа оранады.
Көзіңде тұрған қатып бір тамшы жас,
Ериді, жоғалады.
Бұл өлеңнен де лирикалық қаһарманның жан толқынысын, өзгелердің 

көзіне шалына қоймайтын мінез сипатын аңғарамыз. Нақты суреттеліп 
тұрған оқиға желісі жоқ, бірақ адам жанының психологиялық өзгерісі, көңіл 
түкпіріндегі үміті, арманы айқын көрініс береді.

Мұраттың лирикалық қаһармандары ол автордың сол кездегі көңіл-
күйінің жемісі. Сондықтан да олар бірде шат, бірде мұңды, бірде ер мінезді, 
бірде күйгелек те күйкі. Ондай мінез лирикаға тән.

Сен отырсың қиял кешіп тым ыстық,
Әлдилейді сені жалғыз тыныштық.
Терезеңнен үңіледі марғау түн,
Еш алаңсыз періштедей бар қалпың.
Адам мен табиғат мінезі салыстырмалы сипатта параллель бейнеленген. 

Өлең мазмұнында ерекше бір жылылық, өзгеше бір жайлылық бар. «Қиял 
кешу», «әлдилеу», «тыныштық», «марғау түн», «алаңсыз қалып» деген 
ұғымдар бұл ойымызға дәлел бола алады.

Мұраттың жас кезіндегі жырларын оқи отырып, оған орта ғасырлық 
шығыс поэзиясының әсері мол болғанын аңғарамыз. Омар Хаямның, 
Хафиздің, Науаидің шайырлық дәстүрлерінің кейбір элементтері оның 
өлеңдерінің мазмұнынан сәуле шашып тұратындай. Бірақ оларды қайталау 
жоқ, керісінше Мұраттың өзіне ғана тән өлең ырғағы, сөз саптауы, қиялдау 
мәнері басым көрініс беріп отырады. Шығыс шайырларының сазы бар, бірақ 
сарыны жаңа. «Науаидың ғазалы», «Шарап толы көзелер», «Аян» лирикалары 
сол шығыстық сарында жазылған жырлар. Шарапты жырға қосу, оның көңіл 
көтеретін қасиетін дәріптеу, оның желік берер сиқырлы күшіне жүгіну соны 
аңғартса керек.

«Шарап толы көзелер» деген лирикасындағы мына жолдарға назар 
аударып көрелік:

Шарап болып тұрған тұнып көземде,
Теңіз бе әлде өзен бе?
Көздер ме әлде мөлт-мөлт еткен,
Еріндер ме кезерген?!
Қандай сұлу, қандай мұңлы тіршілік,
Мылқауды да жібереді жыршы ғып.
Түсімде ылғи шарап толы көзелер,
Өліп жатам тұншығып…
Көзедегі шарапты теңізбен, өзенмен, кезерген ерінмен салыстыра 

бейнелеуі ақынның метафораны шебер пайдаланатын байқатады. Аристотель 
өзінің ««Поэтикасында»: «…бәрінен де маңыздысы метафораларда шебер 
болу. Бірақ мұны басқадан үйрену мүмкін емес. Бұл дарындылықтың белгісі, 
себебі жақсы метафоралар жасау ұқсастықты тани білу деген сөз»,-дейді. 
Мұраттың лирикасы да осы үдеден шығып тұрған сыңайлы.

Қазіргі поэзияны лирикалық, драмалық, эпикалық, азаматтық, сатиралық, 
мистикалық деп бөлуге болады. Қалған бөліктердің барлығы да осыларға 
келіп құйылып, қосылып жатады. Мысалы, буколикалық деген ол – эпикалық 
пен лирикалық поэзияның қосындысы, әскери поэзия деп жүргеніміз 
азаматтық поэзияның бір тармағы ғана екенін жоққа шығара алмаймыз. 
Бұл алты түрлі қасиет жинақталып келіп бір ғана өлеңнің бойынан табылуы 
да мүмкін. Онда қатып қалған бір шекара да жоқ. Мәселе тек қарастырып 
отырған өлеңде қай мазмұн басым, қайсысы солғын соған ғана байланысты 
секілді.

Лирикалық поэзияда белсенді әрекет етуші өзінің сезімін, ләззат алуын, 
әр алуан көңіл күйін, рахаттана алмауын жырлайтын ақынның өзі (ақындық 
мен). Рахаттану сезімінің жоғарылауын қуаныш сезімі арқылы тануға болады. 
Масаттану, шаттану сезімі поэзияда сирек кездеседі. Ал есіру, еліру (экстаз) 
сезімін нақты айқындау мүмкін емес, ол көбінесе басқа сезімдермен астасып, 
араласып, көлегейленіп тұрады. Мұрат поэзиясында ақынның іштей толқуы, 
мұңға батуы өзінше бір әлем. Мұң кез-келген ақынның серігі секілді. Мұң 
ақынның өзімен-өзінің сырласуы, іштегі арманын, наласын, қайғысын өлеңге 
арқау етуі. Лирикалық кейіпкер мінезінің де ашыла түсетін кезі осы мұңмен 
байланысты екенін жоққа шығара алмаймыз.

Бір құмарлық жүрегімді мекендеп,
Қалтыраған буынымды бекемдеп,
Жұлдыз жанған терезеңнің тұсынан
Мұңға батып өтем мен.
Ақын өзін мазалаған жан сырын, көкірегіндегі түйіткілді мұңын айшықты 

өлеңмен әсем музаға айналдарған. Қазіргі поэзияның басты сарындарының 
бірі – күйзеліс. Күйзелістің ең жеңіл түрі ол – мұң. Мұңның себеп-салдары 
көп жағдайда белгісіз болып келеді. Мұң лириканың басты өзегі. Лирикалық 
қаһарманның психологиялық болмысын танытудағы мұңның алатын орны 
ерекше. Шер, нала, мұң лирикада салмақты ойды танытудың, адамның ішкі 
жан дүниесіндегі тартысты, қайшылықты көрсетудің өзгеше тәсілі ретінде 
поэзияда жиі пайдаланылады. Күйзелістің ең жоғары деңгейі ашыну, торығу. 
Ол көбінесе эпикалық шығармалардың сюжетіндегі тартыстың шарықтау 
шегін дамыту үшін қолданылатын психологиялық деталь.

Мұрат қай тақырыпқа өлең жазбасын онда қуаныш, асқақтық 
қасиеттерден гөрі ой, мұң басым болып келеді. Ақынның алғашқы 
жырларының көбі махаббат тақырыбына арналған. «Мазалап мені», «Бозаң 
үміт», «Сен отырсың қиял кешіп», Жас жүрек», «Мен деген енді…», «Сен 
тағы», «Сен ән салсаң», «Қазақ қызы», «Сен мені ұмыттың ба?» деген өлеңдері 
ақынның іштейгі бұлқынысынан туған сыршыл жырлар.

О, дариға, сен жалындап, мен сөнбей,
Сенің мені сүйгеніңе ел сенбей,
Сарайыңнан алып қашып, мен саған,
Тау басынан лашық жасап берсем ғой.
Асыл-асыл торғын жапқан тәніңді,
Жасыл-жасыл жапырақпен көмсем ғой…
Сөз жоқ әсем де әсерлі лирика. Сөзбен қашалған әдемі сурет. Қазақ 

лирикасындағы аса құнды, толымды дүние. Басқалар ғашығын лашықтан 
сарайға сүйресе, Мұрат керісінше сарайдан лашыққа алып шыққысы келеді. 
Бірақ ақынның сол қиялына еріксіз сенесің. Бірін бірі сүйген жандар 
үшін думанды сарайдан лашықтағы оңаша тыныштық әлдеқайда артық 
екенін дәлелдеп жатудың өзі артық. Ал «асыл-асыл», «жасыл-жасыл» деген 
қайталама қос сөздер өлеңнің көркемдік қасиетін арттырып, ақын ойының 
құбылып, әсем де айшықты ырғақпен оқылуына ықпал етіп тұрғанын 
байқаймыз.

Өлеңдегі драмалық элементтер негізінен өлеңдегі лирикалық қаһарман 
әрекетінің екінші жақтан баяндалуымен байланысты туындайтынын байқауға 
болады. Лирика – «Мен», ал драма болса «Мен» мен «Сенге» ортақ. Екінші 
жақ тек қана жеке тұлғаға ғана қатысты емес, ол кейде белгілі бір ел, табиғат 
ұғымдарына да қатысты болуы мүмкін. Бірінші және екінші жақтар бір- 
бірімен өте тығыз байланысты ұғымдар. Санадағы жиіркеніш пен құштарлық 
сол екі жаққа бірдей сәйкес келеді. Құштарлық сезімінің өзінде де әр алуан 
қасиеттердің бой көрсететінін байқаймыз: сыйлап жақсы көру, туыстықпен 
жақын тұту, достық және эротикалық ұнатулар. Эпикалық шығармаларда, 
соның ішінде лирикада да үшінші жақтағы адамға қаратып сөз арнау жиі 
кездеседі. Лирикада көбінесе бірінші жақтан баяндау үрдісі лирикалық 
қаһарманның ішкі жан дүниесін ашу үшін жиі пайдаланылады. Ал Мұраттың 
лирикасында керісінше екінші жақтағы адамға қаратып сөйлеудің көбірек 
орын алатынын байқаймыз. Бұл орыс әдебиетінің әсері ме немесе сонау 
жыраулық дәстүрден келе жатқан үрдісті жалғастыру ма ол екі арасын дәл 
мынадай еді деп тап басып айту қиын.

Мұрат өте көп оқитын, әлем әдебиетін жақсы білетін ізднімпаз ақын. 
Оның өлеңдерінде орыс ақыны С. Есениннің ықпалының басым екенін 
аңғарамыз. С. Есенинге еліктеп жазған біршама шығармаларының бар екені 
де рас. Мысалы, «Мен сені сүйемін» деген өлеңінде орыстың ұлы ақынына 
деген көңіл түкпіріндегі сүйіспеншілікті былайша жеткізеді:

Дауысың жаулайды әлемді,
Есімің аңыз боп жүреді.
Арнаған жырыңды оқиды,
Аруы Шираздың түлегі…
Білемін,

Ыңғай да осылай,
Тұрмайды, өзгерер күн өңі…
Мен сені сүйемін,
О, Сергей –
Орыстың жаралы жүрегі.
Соңғы тармақ тұтасымен метафораға айналып кеткен. С.Есенин орыс 

ақыны, бірақ оның шығармалары күллі адамзатқа ортақ. Кезінде сол сөз 
зергерінің орыс халқы қадірін білді ме? Оның қаламынан туған өлеңдердің 
әлі күнге шейін жұрттың санасынан өшпей, қайта жыл өткен сайын жаңғырып, 
жаңа қырынан танылып келе жатуының сыры неде?

Әр адамның біз біле бермейтін өзіне ғана тән сыры, жаратқан иенің 
сол пенденің жеке өзіне ғана сыйлаған ерекше қасиеттері болады. Бірақ 

жалпы адамдар дейміз де көбіміз айналамызда жүрген кісілердің жан 
дүниесінде не болып жатқанымен шаруамыз да болмайды. Бола қалған 
күнде де солар туралы жақсы ойлардан гөрі оғаш түсініктердің тезірек қылаң 
беріп қалатынын қалай жасырамыз. Ал Мұраттың кейіпкерлерінің біразы 
дәл сол біз күстаналап, жирене қарауға үйренген адамдардың сортынан. 
Ол маскүнемнің ішуге бой алдырған осалдығының сырын да, тәнін саудаға 
салған жеңіл мінезді сүлудың көбімізге беймәлім ішкі сырын да жан-жақты 
ашып көрсете алған.

Мұрат өзінің «Балғын тәнің ескі көйлек ішінде» деген лирикасында да өз 
өлеңін екінші жаққа арнайды.

Тамұқ дүние, даңғазаңда ісім не?
Сен биледің өткінші өмір үшін де.
Алды жаулап, алқызыл сол ақшамды,
Балғын тәнің ескі көйлек ішінде.
Охо, ғазиз сұлулықтың дастаны,
Махаббаттан ұғынбайтын басқаны.
Ал, адамдар сенің әсемдігіңді,
Көздерімен шешіндіре бастады.
Бауда сенің тұрған балқып бал-нұрың,
Биле,
Биле!
Менің кәйіп тағдырым.
Анау тентек табаныңмен таптап өт,
Арам-арам пиғылдардың барлығын.
Лирикада сыршылдық деген ұғым бар. Ол ақынның өзінің іштейгі түйген 

пайым-түсінігін, ойын, тапқан жаңалығын өзімен өзінің бөлісуі, өзімен 
өзінің сырласуы. Мұраттың лирикасын оқи отырып оның өлеңді жалпы 
көпшілік қауым үшін емес, өзі үшін жазып отырғанын аңдағандай боламыз. 
Ақын жырларының бағыт-бағдары қалың оқырман емес, ақынның өзі. Оны 
оқырман ойы да, замандастары мен сыншылардың пікірі де алаңдатпайтын 
сияқты. Сондықтан да оның лирикасы жұрт пайымдап жүрген өлеңдерден 
басқашарақ, ойлау мәнері мен сезммен қабылдау түйсігі де өзгешерек болып 
келеді. Ол өлеңді өзін таныту үшін, даңық пен дақпыртқа ие болу үшін емес, 
өзін өзі тану үшін, өзімен өзі сырласу үшін жазады.

Мұраттың тілі көркем, ойы айшықты, сөздік қоры мол. Ол ана тілінің терең 
мағынасын қапысыз таниды, әр сөздің астарынан үлкен ой түюге шебер ақын.

Тал-теректен төгілген сары жапырақ –
Арулардан қалған алтын сырғалар
Қазақ поэзиясында жапырақ образын сомдау біршама қалыптасқан. 

Оны жүрекке де, қалықтап түсіп жататын ұлпа қарға да теңеген бейнелеуіш 
тіркестер баршылық. Бірақ сарғайып түсіп жатқан жапырақты әйел 
сырғасына теңеу расында да ақынның ұтқырлығын аңғартады. Орны толмас 
көңіл жарасынан өрбіген ақын арманы қағаз бетінде мұңға толы сыр болып 
тізбектелген. Ал, осы құбылысты ақын басақаша жазса мүмкін дәл мұндай 
әсерлі болмас та еді.

«Метафора немесе теңеу бірнеше эпитеттен жалғасып, ұласып келсе 
күрделі метафора, күрделі теңеу, не тұтасқан сөз өрнегі жасалады. Бейнелі 
сөздер, әсіресе эпиптет пен теңдеу, эпитет пен метафора, бір – бірімен 
жалғас, қат – қабат алынып қолданыла береді», – дейді академик З.Ахметов. 
. (З. Ахметов. Өлең сөздің теориясы. «Мектеп» .1973 ж (22 – бет).

Мұраттың поэзиясында реалистік сипаттан гөрі романтизм басым. 
Романтизм ол лириканың жаны десе де болады. Ақын өз ойын ашып нақты 
көрсетуден гөрі астарлап, символдар арқылы өрнектеуге бейім екенін де 
естен шығармаған абзал. Біз символизмді уақыты өткен ескі сүрлеу сияқты 
елестететінімізді де жасыра алмаймыз. Ал оны жаңартып, өзінше түрлендіріп, 
қазіргі оқырман танымына сәйкестендіріп жырлап жатса неге өны өгейсітуіміз 
керек. Керісінше Мұратты басқа ақындардан ерекшелеп тұратын да оның осы 
астары қалың ой мен терең мазмұнға жақындығы деп қабылдағанымыз жөн 
шығар. «Көңілдің өңі ағармас кірі ашылмай» деген өлеңінде ақын:

«Қартайдық, қайрат қайтты, ұлғайды арман»,
Күн – үміт секілді ме түнге айналған.
Өмір ме, өңі суық өлім бе екен,
Бір елес орамалын бұлғайды алдан, – деп көңіл шерін ақтарады. Бірақ 

неге күн үміт түнге айналған, неге өмір мен өлім қатар орамалын бұлғап 
шақырып тұр оған нақты жауап таба қою қиын. Ол сұрақтардың жауабын іздеу 
де шарт емес секілді, ол санамызда баяғы жыраулар поэзиясы дәстүріндегі 
риторикалық сұраудың бір көрінісі ретінде жаңғыратындай. Дей тұрғанмен, 
осы өлеңнің астарында өзгеше ой бар, бөлек бір байлам жатқан сияқты.

Символизмнің философиясы мен эстетикасы адамзат тарихындағы 
әр түрлі ілімдер негізінде қаланғаны белгілі. Олардың көзқарастарынан 
антикалық дәуірдің ғұламалары Платоннан бастап, кейінгі Ницше, 
Бергсондардың пайымдауларының іздерін аңғаруға болады. Символистер 
өнердегі әлемді танудың дәстүрлі идеясына өздерінің шығармашылық 
үдерісте әлемді қайта құру (өзгерту) идеясын қарсы қойды. Шығармашылық 
деген символистердің пайымдауынша шығармашыл-суреткерге ғана тән жеке 
адам санасындағы құпия ойлардың көрініс беруі. Ол құбылысты ақыл-оймен 
жеткізу мүмкін емес. Символизм қаламгерден затты не құбылысты ишаралап, 
астарлап жеткізуді талап етеді.

Мұрат үшін поэзия – тылсым терең сыр, сиқырлы әлем, ол ақын мен 
он сегіз мың ғаламның арасындағы диалог. Ақын өзі ұнатқан қызға да, 
айналасындағы жаны жақын адамдарға да, туған жер мен атамекенге 
де, аспан мен жерге де, су мен отқа да, талға да, сол талдан құлап жатқан 
жапыраққа да өлең арнайды. Табиғаттағы әр бір зат пен құбылыс ақын 
назарынан тыс қалмайтын сияқты. Бірақ ол құбылыс ақын жүрегіне өзінің 
ізін қалдыру керек. Әр бір нәрсенің ақын санасында поэтикалық бейнесі, 
ойды қозғайтын болмысы болуы шарт. Сонда ғана ақын жырының нысанына 
айналған зат пен құбылыстың образдылық сипаты айқындала түспек. Ақын 
жырларында махаббат тақырыбы, өмір мен өлім мәселесі тереңнен толғай 
жырланып, жаңаша философиялық реңкке ие болады.

Жүдеме мұңды жүрек,
Жасыма өлең,
Барады сендей болып тасып әуен.
Бұлқынба, бұлықсыма һәм бұлданба,
Сенсіз де бір-біріне ғашық әлем.
Ақын пайымынша өлең тек мұңды жүректен ғана туатын қасиетті 

құндылық. Өлең мен жүрек егіз ұғым іспетті. Бірінсіз бірі жеке-дара өмір 
сүрмек емес. Сондықтан да автор өз сырын өлең мен жүрекке қатар арнайды.

Мұрат ақынның жалғыздыққа бой алдырған лирикалық менінің 
астарынан айнала қоршаған орта мен жеке адам арасында қалыпты 
байланыстың болмайтынын аңғаруға болады. Ақын өлеңдерін қанша жерден 
шығармашылық тұлғаның өзіне ғана тән ойы, жеке адамның субъективті 

көзқарасына ғана қатысты құбылыс деп қабылдағанымызбен ол бәрібір 
сол ақын өмір сүріп отырған заманмен, қоғамдық құрылыспен байланысты 
болып келеді. Өйткені ақын шығармаларында өзі өмір сүрген дәуірдің 
кереғар қайшылықтары мен жүрек қалауымен қолдаған шындығын, өз 
замандастарының жинақталған ойын білдіреді. Мұрат лирикасында бүгінгі 
ұрпақтың тарихи тағдырларын, әлеуметтік–психологиялық портреттерін 
сомдаған.

Мұрат Шаймаранның шығармашылығындағы философиялық лириканы 
пейзаждық немесе махаббат лирикасынан, азаматтық лириканың өзінен 
түстеп айырып айырып алу мүмкін емес. Онда нақты философияға құрылған 
лириканы кездстіру қиын. Таза философияны насихаттайтын поэзияның 
да болуы мүмкін емес. Өйткені ол өнер. Сондықтан онда көңіл-күй сипаты 
(эмоция), әсемдікке деген құштарлық басым түсіп жатады. Мұраттың қай өлеңін 
алмайық онда ой мен сезім қатар өріліп лирикалық қаһарманның таным-
түсінігімен астасып кетеді. Сондықтан да оның философиясының өзі ақынның 
өзі таныған айнала қоршаған дүниеге деген сенімі мен көзқарастарының 
жиынтығы ретінде көрінеді. Оның поэзиясындағы философиялық мотивтер 
қызға ғашықтық, туған жерге деген махаббат, табиғат сұлулығына деген 
сүйіспеншілік, оның сұлулығы мен гармониясы философиямен өріліп 
берілген. Ғалымдардың өзі философияны поэзиядан бүтіндей ерекшелеп 
тұратын белігінің жоққа тән екенін жазады. М.Шаймаран лирикасында 
адам мен әлем бір-бірімен гармониялық байланыста суреттеледі. Бұл ақын 
поэзиясының образдылық сипатын ерекшелей түседі. Оның лирикасының 
образдылық әлемі ұтқыр кейіптеулер мен метафоралардың жиынтығы 
іспетті. Ақын өз өлеңдерінде қарама-қайшы заттар мен құбылыстардың 
өзін бір ұғымға, бір текті құбылыстарға айналдырып жіберетіндей. Оның 
шығармаларындағы барлық жанды-жансыз тіршіліктің бәрі де лирикалық 
қаһарманмен байланыста бейнеленеді, тарихын тарқатады, мұңын шағады, 
сырымен бөліседі. «Мен жалғыз түп еменмін», «Ит», «Бота» т.б өлеңдердің 
идеясынан біз оны анық аңғарамыз

М.Шаймаран мына пенделік тіршіліктің әр бір құбылысынан, табиғаттың 
өзгерістерінің өзінен де өзіне ғана тән ой тауып, бұрын оң көріп жүрген 
пікірлеріміздің өзін кейде теріске шығарып жібереді. Ойлайсың, ойлайсың 
да ақын тұжырымының біздің рационалды ойымызбен сәйкеспесе де дұрыс 
екеніне қол қоясың. Себебі түпкі шындықты ақын жасырмай ашық айтады. 
Кез келген жақсы нәрсенің де уақыт өте келе жалықтырып, өзгеше сапаға 
айналатына көз жеткізесің. Ақын «Түңілу» деген өлеңінде:

…Бәрі солай болатынын ұқтырып,
Қаңтар өтті, көзқарасы сұп-суық.
Жалқы шырақ –
(Жана-жана білтедей)
Бітті үміт.
Табиғат пен адам көңіл-күйін қатар алып, салыстыра жырлайды. 

Қаңтардағы суық пен сықырлаған аяз, күннің қысқарып, түннің ұзаруы, ұзақ 
түндегі ой мен уайым, көктемнің шуағы мен жылуын күте-күте жалыққан 
бейдауа көңіл, қажыған үміт… Өлеңде солардың барлығы да бір бірімен 
үйлесімді сипатта әсерлі бейнеленген.

Ақпан келер – асыққан бір жолаушы,
Сақа – көңіл, түспейсің-ау сен алшы.
Көбелек – қар, көз алдымды көлбемей,
Жоғалшы!
Негізінде табиғат туралы өлеңдерде көп жағдайда табиғаттың дүлей 

мінезі, ерекше құбылыстары суреттелетін болса, Мұраттың өлеңінде керісінше 
жылдың әр мезгілі туралы лирикалық қаһарманның көңіл-күйі, ондағы 
әрқилы өзгерістер, біз күтпеген шалт мінезі көрініс береді. Өлеңдегі «сақа 
көңіл», «көбелек қар» деген метафоралық тіркестер өлең айшығын одан ары 
әсемдеп, көркемдей түскен.

Тұман – жолдар,
Күмән – жолдар,
Тұл өңір,
Ақын –жүрек, жыла, жыла, жүде бір.
Аққа бояп сен әуіре болғанмен,
Кір өмір.
Қазақта «жалған дүние» деген ұғым бар. Оның мәні мына жалғандағының 

барлығы да өзімізді өзіміз алдау, шын өмір ол – ана дүниеде. Үміт үзілген, ең 
таза деп саналатын көбелек қар да жирентіп жатса, өмір кір болса адамда 
қасиет тұтар не қалмақ? Өлең философиясының өзі өмірді сүйюге емес, оның 
тек ұнамсыз жақтарын көрсетуге бағытталғандай. Неліктен?

Жауқазын боп құлақтары қалқайған,
Көктем келер, жаның жанып өрт ойдан.
Көктем бе бұл,
Көктемің де көк тиын!
Гүлдің бәрі қартайған.
Уақыт берген уағдасына сенерміз,
Сенерміз де уатылып, семерміз.
…Бәрі солай болатынын ұқтырып,
Келер күз…
Кеміреді кеудемді бір батыл-ән,
Кемерге ұрған толқынымды сапырам,
«Өмір – жалған!» соны біле тұрсам да,
Қия алмаймын, аһ ұрам…
Рас бәрінен де түңілуге болатын сияқты, бірақ сол үшін жалған өмірді 

қиып кету мүмкін емес. Өзіміз бәрін түсініп тұрсақ та, сол ақиқаттың жолымен 
жарық дүниені тәрк етуге дәрменсіз екенбіз. Ақынның айтпақ ойының өзі 
адам қанша жерден тырысса да, өз ойын қанша жерден дәлелдесе де мына 
дүниеде өз тағдырына толық қожалық ете алмақ емес. Адам өмірінің қожасы 
бір тылсым күш, яки әлемдегі барлық бізге беймәлім құбылыстар алланың 
құдіретімен ғана болмақ.

Ондағы өлім де, қайғы да, үмітсіздік те тура мағынасында емес, астарлы 
мағынасында суреттеледі. Ақын өзінің айтықысы келген ойын әр алуан 
құбылыстарға теңеп, тұспалдап жеткізуімен ерекшеленеді. Символизмнің 
мұндай қасиеттері М.Жұмабаев өлеңдерінде айқын көрінеді. Ал Мұрат сол 
символизнің кейбір элементтерін осы заманға лайықтап өз шығармаларында 
ұтымды пайдаланған. Оның да өлеңдерінің идеясын бірден тани қоюдың 
қиындығы осындай астарлы ойларының қалыңдығына байланысты деп 
ойлаймыз.

М.Шаймаранның лирикасын қазіргі қазақ поэзиясындағы әсемдігі мен 
әсерлілігі келіскен ерекше құбылыс деуімізге болады. Оның жырланының 
мазмұны философиялық ойға бай және форма жағынан толысып, кемеліне 
келген поэзия. Оның адам жанының терең сырын ашып, сезімін оятатын 
лирикасы қазақ поэзиясына қосылған үлкен олжа.

Біз бұл ғылми зерттеуімізде ақынның (Қазақ ғылым акедемиясының 
тапсырысы бойынша) бір шоғыр лирикаларына ғана талдау жасадық. Ағысы 
асау, құлашы кең, ойы терең дастандары мен жырларына тоқталу, баға беру 
алдағы күннің еншісі болмақ.

Жолдасбек МАМБЕТОВ, 
доцент, әдебиет танушы, сыншы

Орта ғасыр 
аяғындағы қалалар  
археологиясы үшін 

Отырар – басты 
ескерткіштердің бірі. 
Зерттеушілер кейінгі 
орта ғасырда Отырар 

керамикасының 
күрделі орнаменттік 

композициялары 
және �зіндік дәстүрлі 

стилі болған деп 
тұжырымдайды. 

Отырар 
қышшыларының 

қол�нер кәсібі Орта 
азия мен Қазақстанның 

керамика �ңдірісінің 
жалпы жүйесіне 

орайласа дамыды. 
XVI ғасыр және басқа 

кезеңдер керамикасы түссіз және к�гілдір ашық, қоңыр-жасыл түсті 
болып келеді. XVII ғасырда �ңірдегі басты қала р�лі Ясы/Түркістанға 

ауысады. Алыс-жақын жерлерден қолының �нері бар қыш 
шеберлері жаңа астанаға қарай бет бұрады. Қазақстан археологтары 

анықтағандай, жыл санаудың алғашқы ғасырынан орта ғасырға 
дейінгі кезеңде үлкен қалаларда қыш қол�нершілері белгілі бір 

�нім шығаруға машықтанды, оның ішінде су құмырасы, екі құлақты 
к�зелер және хұмдар болды. 

Түркістан өңірі қалаларының арасында Иқан қалашығының тарихи 
да өзінше қызық. Иқан қыстағы туралы алғашқы деректердің  бірін 
Хафиз Даниш Абдулла ханның 1582 жылғы жорығымен байланыстырады. 
Көне қала орнынан XIII-XVIII ғасырларда табылған керамика Отырар-
Түркістанның қыш өндірісіне ұқсас. XVIII ғасырда Иқан Ұзын оқты Ондан 
сұлтанның ұрпағы Тұрсын хан мен оның ұлы Барақтың ордасы болды. Олар 

Аса қамқор, ерекше Мейірімді Алланың атымен бастаймын!

Құрметті отандастар, бауырлар! Баршаңызды күллі мұсылман баласы 
сағына күткен, берекелі, қасиетті Рамазан айының келуімен шын жүректен 
құттықтаймын. Рамазан мүбәрәк болғай! 

Рамазан – жалпыға ортақ ізгі амалдар маусымы. Ораза – тәрбие, сабыр, 
қайырымдылық, ізгілік мектебі. 

Рамазан – қайырымды жандар үшін үлкен мүмкіндік. Оразада жасалған 
Жаратушы Иемізге ұнамды әрбір қайырлы іс – үлкен сауап. Пайғамбарымыз 
Мұхаммед (Алланың оған салауаты мен сәлемі болсын) бір өсиетінде: 
«Адамдардың жақсысы – елге пайдасы тигендері», – деген. Адам қалай 
ниет етсе, сол мақсатына жетеді. 

Әр пенде сауапты амалымен, тақуалығымен Алланың алдында дәрежесі 
артады. Жомарт, жанашыр азаматтарды, кәсіпкерлерді көмекке мұқтаж 
адамдарға қамқорлық көрсетуге, мәселен, су тасқынынан үйсіз, шарасыз 
қалған отандастарымызға қайырымдылық жасауға, табиғи апат салдарынан 
бұзылған үйлерді жөндеуге қол ұшын беруге, жетім мен жесірге мейірімділік 
танытып, қараусыз қалған қарттарға көңіл бөлуге шақырамын.

Зекет беру – жағдайы келген (шариғат бойынша нисап мөлшеріне 
жеткен) мұсылманға парыз. Ал зекет берекелі Рамазан айында берілсе, 
оның да сауабы еселеніп жазылады.  

Қасиетті айдың құрметі үшін азық-түлік, көкөніс пен тұрмыстық 
заттарға жеңілдік жасалып, Құдайы астар мен садақалар ауызашар 
уақытында ұйымдастырылса, тойлар ішімдіксіз өткізілсе, жамандықтың 
бастауы болған арақ-шараптың сатылуына барынша жол берілмесе деген 
тілегімді білдіремін.  

Сонымен қатар, көпшілік жұртқа оразаның әр күнінде бір жақсылық 
жасауды жоспарлап, осынау сауапты амалдарды ықыласпен орындауға, 
Алланың әрдайым бізге үздіксіз нәсіп ететін нығметтерінен садақа беруге 
шақырамын. Ізгі амалдар Рамазаннан кейінгі айларда да жалғасын тапса 
игі.

Рамазан – бірлік айы. Осы айда берілетін ауызашарлар ағайын-жұрттың 
арасын жақындастырып, игі іс-шаралар мен қайырымдылық акциялар 
халқымызды сенімі мен нәсіліне қарамай, ортақ мақсатқа үндейді. Бүкіл 
әлемнің Жаратушысы барша адамға: «Бөлінбеңдер», – деп бауырмал болуға 
бұйырған. Бірлігі күшті елдің берекесі артады. Бірлігімізге бекем болайық!

Қадірлі жамағат! Сауабы еселеніп жазылатын қасиетті айда жасаған 
амалдарымыз бен ізгі ниеттерімізді Алла Тағала қабыл еткей! Әумин!

Аса қамқор, ерекше Мейірімді Алланың атымен бастаймын!
Құрметті мұсылман бауырлар, отандастар!

Баршамызды қасиетті Рамазан айына аман-есен жеткізген Алла 
Тағалаға сансыз шүкірлер болсын. Сіздерді мүбәрак Рамазан айының 
келуімен құттықтаймын! 

Рамазан – он екі айдың сұлтаны, берекелі де кешірімі мол ай. Күнделікті 
тіршілік қамымен жүретін пенденің жүрегіне бұл айда иман нұры құйылады. 
Өйткені, ораза адамды тақуалыққа тәрбиелейді. Сабырлық, қайырымдылық, 
мейірімділік, бауырмалдық секілді адамдық асыл қасиеттер артып, иман 
күшейеді. Рамазан – Алланың мейірімі төгіліп, жұмақтың есігі айқара 
ашылатын, иманды күшейтуге мүмкіндік берілген берекелі ай. Бұл – 
Жаратушы Иеміздің ұлы сыйы әрі нығметі. 

Сауаптар еселеніп жазылатын айда жасалған қайырлы істің қайтарымы 
адам баласы үшін құпия-сыр. Тіпті, ауыз бекітушіге берілетін сый мен сауап, 
құрмет пен марапат пайғамбарлар мен періштелерге де белгісіз. 

Құдси хадисте Алла Тағала: «Ораза – тек Мен үшін. Оның сыйын 
(сауабын) Өзім ғана беремін...» – деп оразаның қадірі мен қасиетін, мәні 
мен маңызын баяндаған. 

Шарапаты мен шапағаты мол айда күнәлі істерден бас тартып, сауап 
жинауға, ішкі дүниемізді тазартуға, Жаратушының разылығына бөленуге 
асығайық! 

Сонымен, Жер реформасы ж�ніндегі 
мемлекеттік комиссияның Астанада �тіп 
жатқан үшінші отырысы да �з жұмысын 
аяқтады.

Журналистерге арнап қойылған 
монитордан тікелей жүргізілген 
видеорепортаж к�рсеткендей, бұл мәжілісте 
ең алдымен, бұған дейін құрылған жұмыс 
топтары жетекшілерінің атқарған істері 
ж�ніндегі алғашқы қысқаша баяндамалары 
тыңдалды. Сосын комиссия мүшелерінің 
біразы жерді шетелдіктерге жалға беру, 
яки бермеу жайындағы уәждерін аян етті. 

Мәселен, экономика саласының белгілі 
ғалымы жерді сатуға да, шетелдіктерге жалға беруге де болмайтынын 
дәлелдеп, тиісінше кодекске қандай өзгерулер жасалу керектігін нақтылап 
көрсетті. Ауыл шаруашылығын жүргізудің ескерілуге тиіс түрлеріне назар 
аударды. Ата-бабамыз аманат еткен қазақ жер-суын келер ұрпаққа тұтастай 
жеткізудің парыз екенін қадап айтты. Тағы бір экономист қайраткеріміз 
жерді шетелдіктерге емес, өз отандастарымыздың шаруа қожалықтарына 
жалға беріп, жағдай жасау қажеттігін дәйектеді. Жұмысты сөзбұйдаға 
салмай, бірден халық тілегін орындаудан бастауға алғашқы отырыстан 
шақырып жүрген қоғам қайраткері жердің тұтастығына қауіп төндірер 
аралас неке жайын да еске сала кетті. Сөйлеген ірі кәсіпкердің бірі бұған 
дейін елімізде жердің дұрыс бөлінбегенін, қорық және аң аулау аймағы 
ретінде бұрынғы жайылымдарды да қосып қоршап қойған жерлердің тым 
көп екенін тілге тиек етті. Мұндай ахуалдың агроөнеркәсіп холдингіндегі 
фермерлерге, малшыларға, омарташыларға, тіпті бұрынғы қалыптасқан 
жолдарымен жүре алмай қалған қарапайым адамдарға да көп қиындық 
туғызып отырғанын әңгімеледі. Солай  дей келе, өзінің жерді сату және 
шетелдіктерге белгілі бір шартпен жалға беру жағында екенін айтты. 
Бір кездері жерді сатуға болмайды деген пікірімен елді елең еткізген 
байырғы парламент депутаттарының бірі бүгінде қытайлықтарды жер 
өңдеуге жолатпау жағында және мемлекеттік қордағы жерді сатуға әбден 
болады деген сенімде екен. Тағы бір азамат тарапынан жерді дамыған 
мемлекеттерге жалға беру керек деген ой да айтылды. Жерді шетелдіктерге 
25 жылға жалға берудің дұрыс екендігін әділет министрлігі басшыларының 
бірі дәйектеді. Ауыл шаруашылығының кей салаларында үлкен кәсіпкерлік 
жасап жүргендердің біразы жерді шетелдіктерге беруді қалай жүзеге 
асыруға болатыны жайындағы ұсыныстарын білдірді. 

Мәжіліс үстінде Комиссия мүшелері жер-судың қазіргі таңдағы иелері 
жайында толық ақпарат алу қажеттігін де көтерді. Дұрыс пайдаланылмаған 
жерді қайтарып алу тетіктерін  сөз етті. Бірақ дұрыс бөлінбеген жерлерді 
анықтау, оларды мемлекет меншігіне қайтарып алу, әсіресе сатылған 
жерлерді национализациялау мәселесі, әрине, қозғалмады. Қысқасы, бұған 
дейін-ақ белгілі болған ойлар жаңаша дәлелденіп, әрбір сөйлегендер 
бұрынғы мәлім позицияларды өз уәждерімен нығайтып жатты. Және ортақ 
мәміле жасалған жоқ. Енді, комиссия төрағасының қорытындылауына 
қарағанда, комиссия мүшелері алдағы уақыттарда аймақтарға, жер-
жерге шығуға тиіс. Олар ел ішінде туып жатқан ой-пікірлерді тыңдаумен 
қатар, түсіндіру жұмыстарын жүргізумен, соның ішінде қытайлықтармен 
қызметтестіктен сескенудің жөнсіздігін ұғындырумен шұғылданатын 
сияқты. Сосын барша мәлімет жинақталып, қорытылып, күзге қарай 
парламентке ұсынылатын шығар. 

�ШІНШІ ОТЫРЫС ТА ӨТЕ ШЫ�ТЫ
Үшінші отырыста өткен бұл талқылаулардан да көзге ұрғаны – комиссия 

мүшелерінің  көпшілігі жерді шетелдіктерге жалға беру, сөйтіп шеттен 
елге инвестиция, жаңа технология әкелу, яғни жерді бос жатқызбай, 
ұтымды пайдаланып, пайда табу көзіне айналдыру жағында болып отыр. 
Кодекстегі шүбәлі өзгерістер бойынша ой толғаған мақалалар, билік 
орындарына бағытталған ашық хаттар, талап-тілектер әзірге ескерілмей, 
баспасөз беттерінде ғана қалған сықылды. Бұл орайдағы күні бүгінге дейін 
толастамаған пікірлер тасқыны, сондай-ақ осы жолдар авторының да бұдан 
бұрын, алғашқы отырыстарға байланысты жазғандары құдды «жартасқа 
барып, күнде айқай салғанның» кері болды да шықты. 

Комиссияны қазақтардың жұмыссыздығы мен кедейшілігі мәселелері 
осы отырысында да толғандырған жоқ. Өстіп, іштей баршамыз үміт артқан 
аталмыш биік ұжым, біздің байқауымызша, жер реформасының түпкі 
мақсатына тереңірек үңілуді қажет етпеді. Қазіргі таңдағы әр азаматтың 
жағдайын жақсарту және келер ұрпақ мүддесін қамтамасыз ету жолдарын 
қарауға алаң болған жоқ.  Мәселеге тарих сабағы тұрғысынан келуді, сондай 
көзқараспен, бірінші кезектегі шара ретінде жергілікті, мемлекет құрушы 
ұлттың мұқтаж бөлігін жерге орналастыру керектігін ескермеді. Билік тізгіні 
отарлаушыларда болған замандарда жер-суынан айрылған жұртымыздың 
бүгінгі буынын атамекенін гүлдендіруге тікелей тартып, жалпақ қазақ 
елінің шын мәніндегі қожайынына айналдыру мақсат етілмеді. Тарихи 
әділеттілікті қалпына келтіру жолдарын қарастыруды тілейтін осындай 
әрекеттер арқылы аңсаған мәңгілік елдің бекем іргетасын қалауға боларын 
ойына да алмады. Сөйтіп бұлар, бар болғаны, іс жүзінде патша және кеңес 
өкіметтері отар елде жүргізген жер саясатын жалғастырушылар (қазақтың 
өзін емес, жерін көркейтушілер) жағында ғана болып шықты. 

Ұлт мүддесін жоғары қойып жүрген қоғам белсенділері өз тараптарынан 
Комиссияның үшінші отырысы барысында полицияның көшеде митингіге 
келе жатқан адамдарды, ең арғысы, әнұранымызды шырқаған қыздарға 
шейін ұстап, күшпен алып кеткен қатыгездіктері мен бас прокуратураның 
«митингіге билікті басып алуды көздеушілер шыққаны» жайында жасаған 
қаһарлы мәлімдемесіне байланысты орынды алаңдаушылықтарын 
ортаға салып жатты. Алайда мұндай алаң көңіл комиссияның тегеуірінді 
үкіметшіл үлкен бөлігіне әсер ете қоймады. Әрі, пәлендей пәрменді шешім 
қабылдауға қажет мәртебе комиссияда жоқ та болса керек. Сондықтан ба 
екен, жекелеген мүшелері көтерген өзекті мәселеге, ең арғысы, адамдарды 
митингіге  баруға ниеттенгендері үшін-ақ қылмыскерге балап, ғайбаттаған 
жалғандықты жаһанға жария етуден қымсынбайтын кейбір телеарнаға 
қатысты да комиссия кесімді наразылық білдірмеді. Конституцияда 
тұжырымдалған адам құқтарының осы күндердегі бұзылу себептерін ауызға 
да алмады, азаматтарымыздың конституциялық құқығын қорғау, сақтау 
тәртібі мен әлем назарына іліккен теріс іс-дағды мысалдарын талқыға 
салмады.

Өкінішке қарай, бұның бәрі бізде орын алып отырған парадокстың 
нәтижесі демеске амал кем. Бұлар қазақтың ұлттық мүддесін қорғауды 
қазақ елі билігінің борышым деп білмейтіні және сол орайда шынайы 
демократиялық іс-әрекеттер жасауды ойлауға өкіметтегі сенген 
адамдарымыздың ықылассыздығы салдарынан туып тұр. Соған назар 
аударуға, соны түзетуге қозғау салуды тарих, қанша дегенмен, осы 
мемлекеттік комиссияның мойнына артқан тәрізді көрінеді бізге. Аталмыш 
комиссия алдағы жұмыстарында бұл миссиясын тура түсініп, елді разы 
етерлік елеулі бетбұрыс жасар деген үмітімізді әлі де үзбейміз. 

Бейбіт ҚОЙШЫБАЕВ

МОНДЫ – ЕРЕКШЕ ҚҰМЫРА
Сырдария мен Қаратау алабын мекендеген Орта және Ұлы жүз руларын 
басқарды. Көне Иқаннан табылған сирек кездесетін, өн бойы бұдырланған, 
жасыл түспен боялған үлкен құмыра жалғыз артефакт болып саналады. Ол 
кәзіргі уақытта облыстық тарихи-өлкетану музейі экспозициясында тұр.

Иқан ауылында орналасқан Міртемір атындағы әдебиет музейінде 
ауыл тұрғындарының қорға сыйға берген мыс шелек, қыш құмыралар 
бар. Ауылымыз тұрғындары оларды монды деп атаған екен.  Қыш  құмыра 
шеберлері ауылымыздың шығысында орналасқан «қышқұдық» деп аталатын 
өңірден алынған топырақ (құм)нан пайдаланып жасаған құмыраларда 
жаздың ыстығы және қыстың аязында сүт және жүзім өнімдерін сапасын 
сақталған тәрізде ұстаған.

Ауылымызда Қаратаудан екі арықтан су келетін, бірақ жер шексіз. 
Сондықтан су жанжалдары, ұрыс-керістер жиі болып тұратын. Егіннің түрі 
көп, жазғы, күзгі: бидай, тары, бұршақ, арпа, мақта. Негізгі жеміс – қауын. 

Қауынқақтар, қауынқұрты, шынны жасамаған үй сирек болатын. Қалаға 
мол шынны, қолдан жасалынған шырындарды мондыға салып апарылады 
екен. Иқандықтардың негізгі бөлігі ежелден диқаншылықпен шұғылданған. 
Сонымен қатар шаруашылық, үй құстары өнімдерімен де айналысқан. Тау 
суларының азаюы, халықтың көбеюі нәтижесінде су тапшылығы сезіле 
бастаған. Иқандықтар аз су талап ететін жүзім егіп, оны айналадағы қала, 
ауылдарға апарып сатқан, өздеріне қажетті бұйымдарға айырбастаған, 
артылып қалған жүзімнен шынны, шарбат, шараптар дайындаған. Күз, қыс 
мезгілінде қыш құмыраларға  (мондыларға)  құйып, қала, ауылдарға апарып 
сатқан. Сонымен қатар, сүт өнімдері, атап өтсек, сүт, қаймақ, айран, май, 
сүзбелерді жаздың ыстық күнінде де сол монды ыдыстарда сақтаған, қала 
базарларына барған бірнеше сағаттық жолда да әлгі құмыраларда өнімдер 
бұзылмай, айнымай жеткізілген. Базарларда иқандық өнімдерді күтіп 
отырған сатып алушылар алыс қырларды асып келе жатқан ат немесе өгіз 
тіркелген арбалардың үстіндегі үлкен адам бойы келетін мондыларды көріп: 
«Әне, монды келе жатыр!» – дейтін болған. Бүгінгі таңда да  түркістандық 
үлкен жастағы тұрғындардың иқандықтарды «мондылар» деп әзілдесуі 
содан қалған. 

Элбек ТУРСУНОВ,
Міртемір атындағы 

әдебиет музейінің меңгерушісі

ҚАСИЕТТІ РАМАЗАН АЙЫНЫҢ 

БІРІНШІ КҮНІ!

Қазақстан мұсылмандары 
діни басқармасының трағасы,

Бас мүфти Ержан қажы МАЛҒАЖЫҰЛЫНЫҢ
қасиетті Рамазан айына байланысты халыққа

 ҮНДЕУІ

Рамазанның қадірін жақсы түсінген сахабалар оразаға алты ай 
қалған сәттен бастап: «Раббымыз, бізді Рамазан айына аман-есен жеткізе 
гөр!» – деп дұға еткен. Пенденің осы айда ұстаған оразасы, қосымша 
құлшылықтары, өзгелерге жасаған қайырымдылығы, барлық сауапты 
амалдары еселеніп жазылады. 

Ораза – күндіз тек ішіп-жеуден өзін шектеу деген сөз емес. Ораза – 
рухтың азығы, тәннің шипасы. Рамазан жан мен тәнді рухани тазартатын, 
мұсылман үшін үлкен сабыр мектебі. Аузы берік жандар әдеп білмес 
пенделердің өзіне жасаған кейбір оғаш іс-әрекеттерін көріп, тұрпайы 
сөздерін естісе де: «Мен оразамын», – деген бір ауыз сөзбен нәпсісіне 
тоқтау салып, сабыр сақтайды. Ал сабыр иесіне берілетін сый – жәннат.

Денсаулығына байланысты немесе кәрілік жетіп ораза ұстауға шамасы 
жетпеген адамдар ауыз бекіткен кісілерге ауызашар берсе, ол да – үлкен 
сауап. Пайғамбарымыз Мұхаммед (Алланың оған салауаты мен сәлемі 
болсын): «Алла Тағала ең болмаса бір түйір құрма, тіпті бір ұрттам сумен 
болса да қамқорлық жасағанға сауап жазады…» – деген.

Биыл маусым-шілде айларына тұспа-тұс келген Рамазанда ауыз бекітуге 
күннің ыстығы кедергі келтірмейді деп сенеміз. Себебі, оразаны рухани 
тұрғыдан сезінген жан Алланың теңдессіз сыйынан шет қалғысы келмейтіні 
хақ.

Рақым айы – Рамазан құтты болсын! Қасиетті айда ұстаған оразамыз, 
жасаған дұға-тілектеріміз, құлшылық-ғибадаттарымыз, әрбір қайырлы 
амалдарымыз қабыл болғай! Алла Тағала отбасымызға амандық, 
жұмысымызға береке-бірлік нәсіп еткей!

Тәуелсіздігіміз баянды, еліміз аман, жұртымыз тыныш болғай! Әумин! 

Ержан қажы МАЛҒАЖЫҰЛЫ,
Қазақстан мұсылмандары діни 

басқармасының төрағасы, Бас мүфти

1972 жылы қарашада Алтай 
аймағында туылған.

Қытайдағы «Тұлпар» әдеби 
сыйлығының иегері. «Қызыл шолпы»,  
«Ай жүзіне к�п қарап» атты жыр 
жинақтарыны жарық к�рген.

ҚАР КӨҢІЛІМ ЖАУЫП ТҰР

Өзің келіп мынау күйден сауықтыр,
Бассалуға оқталады бөрі- мұң.
Сағынышын баса алмаған жауып тұр,
Саған деген менің аппақ көңілім.

Қар көңілім жауа түсші дамылсыз,
Елжіресең жылап ағып кетерсің.
Сенің мынау шексіз еркелігіңді,
Сезімі бар жүрек қана көрерсің.

Сағыныштан сартап болған даланы,
Сенен өзге қандай бояу көркемдер.
Тағы мені жалт қаратты өзіне,
Есігімді жұлқи ашып тентек жел.

Елжіреуге шақ қалғанда қар көңіл,
Жел шықты да тозаңдарын ұшырды.
Құлап түскен түйіршіктің бұтақтар,
Мәңгілікке бұйырмасын түсінді.

Әбігерге салғанымен даланы,
Тентек желдің қайтуы тез ызадан.
Ештеңе де әсер ете алмастай,
Зеңгір көктен көз алмайды құз –адам.

Тәтті ұйқыда балбыраған сәбидей,
Көз ұшында бұлдырайды мамық-қыр.
Көп күтуден құралатын пәни ғой,
Қар көңілім жауып тұр...

ТАУСЫЗ ЖЕРДЕ ТҰРА АЛМАН
Сисам таудың құшағына сиярмын,
Жүйріктігін қарасаңшы қиялдың.
Тез жетем деп отырғанмен ұшаққа,
Тау үстінен өткен кезде ұялдым.
 
Барлығына төтеп беріп мұз қардың,
Селт етпеген өткеніне ызғардың.

Жабыла кеп үймелеген басына,
Ақша бұлттан тауларымды қызғандым.
 
Сәлемдесем ояна кеп ақ таңда,
Қуанышты, мұңға толы шақтарда.
Сәлемдесем елге келсем алдымен,
Қоштасамын кетіп бара жатқанда.
 
Ақ бас шыңы түнде бірдей шырақпен,
Жете алмассың бір күн жортып құр 

атпен.
Тауға менің бар жоқтығым белгісіз,
Таусыз жерде тұра алмаймын бірақ 

мен.
 
Тым биікке қол созғаным не теңім?!
Таудан кетсем беймаза күй кешемін.
Бара жатып зымыраған көлікпен,
Терезеден бір үңіліп өтемін.
 
Арқасымен желді қалай тосқанын,
Қарағайдың басын қалай қосқанын,
Көрер едім. Досым меннен зеріксен,
Еш ойланбай тауға апарып тастағын!..

ҚАЙДА  ТҰРАСЫЗ  ДЕЙСІҢ

Көшесі  алыппен  аталатұғын,
Бақтары  гүлмен  жасанатұғын.
Қыраны көкке көтерілерде,
Алатау қарттан  бата  алатұғын.
 

Жүзімді  желге  сүйдірмейін  деп,
Тәнімді  күнге  күйдірмейін  деп.
Әйнектерімді  жапырақ  жапқан,
Қабаттап  лыпа кидірмейін деп.
 
Қыздары  сұлу  көзі  жайнаған,
Ғашық  болмасқа тегі қоймаған.
Біреудің  жанып  бақыт  жұлдызы,
Біреудің  қаңғып  соры  қайнаған.
 
Қарбалас тірлік  санада  күман,
Біресе  жаңбыр , біресе  тұман.
Жағасы- жайлау , етегі- шаһар,
Алматы  дейтін  қалада  тұрам.
 
Жыр  жазып  тауысам  сияның  бәрін,
Қағазға ойдың  жиямын нәрін.
Бір  азаматтың  алақанындамын,
Біраз  кісінің  қиялындамын…

 ЕКІ  ЖЕРДЕ

Екі жерде біздер өмір сүріппіз,
Екі жерде екі тілді біліппіз.
Қызыл сызық бөлгенімен араны,
Бір ауамен тыныс алып  жүріппіз.
 
Аласатып қара ертіске жол алған,
Тас тұмадан ішіп өстім. жоқ арман.
Ақ шабақтар саған кеткен екен ғой,
Су бетіне шоршып қайта жоғалған.

 
Орман ба деп ит тұмсығы өтпейтін,
Шегараға бала қиял жетпейтін.
Меннен гөрі батыл екен жылқылар,
Осқырынып солай қарай беттейтін.
 
Өтпесе де бергі бетке кемеміз,
Ата жұртты аңсап талып келеміз.
Болсақ тағы бір мекеннің перзенті,
Кездескенде тосырқаймыз неге біз?!
 
Алтайға ұқсап тым биіктен қарайсыз,
Елге аға болуға да жарайсыз.
Аққабаның суын ішіп бас жағын,
Аман ба деп сұрамайсыз қалай сіз?!
 
Табиғатқа сәлем беру салтыңды,
Ұмытпағын сылтау айтып әр түрлі.
Аяғында жүзіп жүріп Ертістің,
Сұрамайсыз басы неге тартылды?!
 
Ары-бері көшіп қонған ауылдар,
Қақ бөлінді соққан кезде дауылдар…
Екі жер деп жүргеніміз бір ақ жер,
Арғы бетте қалып қойған қауым бар!..

ҚҰЛАЙЫН ДЕП ЕМ
Сәулесін күннің сорып ап үнсіз,
Бауырындағысын күйдірген.
Тағдырым шығар сағыныш-құмға,
Табанымды аппақ тидірген.
 
Жүріп келемін, шығам ба бір күн,
Сағыныш құмның шетіне.
Бүк түскен құмдар оянып түнде,
Жалынын шашқан бетіне.
 
Азабы құмның қинайды жанды,
Суретте ғана әдемі.
Тұрады екен елестен тағы,
Құмдардың ғажап әлемі.
 
Көрмейсің мұнда бұлақ бастауды,
Қаншама жандар шөлде өлген.
Құлаған жанды көміп тастауды,
Құм шебер әбден меңгерген.
 

Қар кешіп жүрмей бұл қандай сарсаң,
Дейсің бе құмда неңіз бар?
Сағыныш-құмды кешіп өте алсаң,
Ар жағында оның теңіз бар.
 
Ақ қардан жырақ, сусыған сезім,
Құм менен теңіз егіз бе?
Тұншығып қалсам сорымнан көрдім,
Құлайын деп ем теңізге!!…

АЛАТАУДЫҢ БАСЫНДА АСЫЛ БӨРІК
Аспаннан ағытылды қара шөлмек,
Ақ қар жіпсіп жатқандай дала терлеп.
Жасыл шырша ақ сырға таққан кеше,
Біртіндеп ғайып болды тамаша өрнек.
 
Қатал қыстың байқалды келтелігі,
Қалайша сезбегенбіз рете мұны.
Қысынан жазы басым болған соң ба,
Алматының бітпейді еркелігі.
 
Кім бар дейсің жазмышты 
бұзып көрген,
Сүйек қақсап қарт тұрар сызып төрден.
Шыршалардың мойнынан су аққызып,
Аспан ғой тамашалап қызық көрген.
 
Күн кербез шықты енді қасын керіп,
Шөлмегіңді аспан қыз жасыр берік.
Алатаудың басында асыл бөрік,
Ала алмайды ешкім де бәсін беріп!

Моңғолия Жазушылар Одағы Баян-
Өлгей аймақтық қазақ қаламгерлер 
кеңесінің т�рағасы, «Шұғыла» 
журналының бас редакторы. Бірнеше 
жыр кітабының авторы.

Сен маған неге,
У сіңген көзбен қарайсың?
Қарайсың, сосын, бастағы 
қанға тарайсың.
Қабағын түйген қап-қара ойға үңілсем.
Масқара түнге малшынған 
майда арайсың.
Қыршынды қидың қыл бұрау 
арқан салдың да.
Мұң жанып жатыр
Мұқандар өлген шалғында.
- Кісімін десем...
- Жылқысың дейсің ...
Ендеше:
Мінетін болсаң кісінеп 
тұрмын алдыңда.

* * *
Қыс көзі қырау, жел есті
Қиын қиыннан.
Албасты үрікті, ырыстар ықты
Тыйымнан.
Ұясын бұзды-ау ұшынған ойлар ақыры,
Қи сасып тұрған қып-қызыл шикі
Миыңнан.
Шолақ тай міндің шоқиып оның 
іш қанын...
Көрелік сосын заманның
Іспар Тышқанын.
Сорлы, жетісіп?
Тырнақтың кірін жедің де
қайта құспадың.
Меңсіз де меңсіз, даласыз
туған меңіреу
Кәсібің сенің ірің жеп һәм еңіреу.
Өз басын өртеп құл болған
Күнсіз күстана,
Көзіңді түртті-ау сөзімен жерік
Не біреу...
Жалғанда мынау масылдар - 
асыл, ақын - ақ.
Ермек қып кеттің есектің 
артын бақылап,
Қаймана саған қатқылдау жүзін 
бұрып тұр.
Айнаға қара ақымақ!
 

* * *
Қырбақ қар өлең шумақтарындай,
Мейірімді дала кірпігі.

Қаздың қаңқылы ұшады 
қалқып құндақтағы ұлдан
Әуенін санамда іркідім.
Жып-жылы нәрлер ойнайды 
құрғақ қанымда,
Қайыңдар су жағалайды балағын түріп.
Күллі жұлдыздар кілкіп, 
жәудіреп, қырбақ қарымда.
Шиырлы ізімен шумақ зерлейді 
қарала ит үріп.
Дауыл шұлғиды зауда,
Күн қатпарында,
Қағазға тамады шаршаған сана титығы.
Бақидың суреттері тұр, 
қырбақтың жұмбақтарында,
Күн түндіктен құлайды шала ұйқылы.
Ақ өлең –
Алтайдың ала күртігі,
Тамырдың табанын жалайды
құндақта дымдар,
Теректің бұтағын ырғайды 
самал ұмтылып,
Лағыл даланың лағыл ырғақтарындай.

***
Армандар көгімді тырналап ұшады,
Кешіккен, келмеген іңірлер 
еседі кітаптың бетіндей.
Мойнымнан су кетіп… мысалы, 
кесе көлденең,
Белгісіз белдердің бедерсіз шетіндей.
Қиялдар шашылып, төгілмей
еңбектеп жүргенге.
Ақиқат кеселі күлдіріп келмейді үнемі,
Сындырып, бүлдіріп, кейітіп…
Айталық, көлбеңдеп сүрлемдер
Қапырық үрлейді түріп ап білегін.
Қасыңда әдепсіз кесілген бұрымдар…

Етегін түргендер.
Бәрі де қажетсіз
Сыбырлап құр демдер,
Мүрделер алдыңнан ойқастап 
сәл епсіз.
Шараптың буынан кермектер 
жаныңды жылытады,
Дәнектің нәріндей көз жасы.
Дүние бошалап, інгендер боздасып…
Тағы да су кетіп мойныңнан, 
қағады қаңбақтар қылтаны.

***
Боз талдар күлтелі бүр тағып,
Әулие даланың сағымын түйелер 

кешеді.
Бозторғай зар илеп, шырылдап төбеде,
Тамағын жыртады.
Иесіз әуендер неше мың,
Киесіз түземді мекендеп.
Құстармен алысқа көшеді үн…
Өседі… өшеді…
Құсни саздардың ізінде өртенсем 
екен деп.
Құс әні – құсалы…
Ойпыр-ай, мәңгі үздік.
Тірліктің басқасы бекер де,
Тырнақтар жүректе, 
жұрнақтай жалғыздық
Жаныңды сетерлеп.
Жап-жасыл өңірдің 
жап-жасыл жаңбыры 
жағаңнан нөсерлеп…
«Кетер» деп… «өтер» деп…
Тәп-тәтті ойларың қаңғырып,
Ызалы ұшқындар алыста,
Осы маң,
Бәлкім, ық.

Батысты шығысқа бағыштап, алқынып.
Күліктер ұшады іштері қабысқан,
Қыл қалам секілді жалқылық.
 

БӘДІЗ ӨКСИДІ
 
Құстар қанатын жыртады көкте,
Аспан ашулы.
Ана құрсағын өпкен қасыңда,
Басқа ғасыр жүр.
Өктем тұрпаттар кілең 
дестеге жасырынады,
Ішінде цифрлы құрттар құжынап,
Бастар ашылды.
Топшысын бұлт қаққан құстар ашулы,
Бізді қорғайды екен-ау 
ауа қабатындағы сүзгі.
Күннің қабығын сыпырып алады,
Шыңдар ұстара сынды.
Қимыл.
Мидың өзектерінде құзғын,
Батпаққа сүйрейді бағзы 
нұсқа басыңды.
«Мәселе шешілді дедің бе?» – 
жұмбақтар жасырған,
Діңгектер кесінділерінде 
басылған ғасырлар.
Ғасырлар қабаты – уақыттар шеңбері,
Сөйлейді алыстан, кесілген 
діңгектер меңдері.
Кетпейтін кесепат есіңнен,
Ницшенің
Сорабы меңгерім.
Белгісіз.
Қанаттар жұлынды түлеп,
Аспан ашулы.
Өлеңдер етпеттеп құлайды, 
тасқа басулы.
Жылайсың бір сәтке құлаған 
құныңды сілеп,
Өмір болмаған мүлдемге,
Көңіл бәс таласулы.
Бәдізден оянды құлын кісінеп…

ӨЛАРА САЛЫСТЫРМАСЫ

Көк Тәңірдің кірпігінде өлімсіреп,
Өлі өңдер.
Қамыстың көз – өзегінде қалғиды ел,
Соқыр қаздың қанатынан 
қаңғып жеткен өлеңдер,
Бұйра талға қонды солай сән киген.
Моншақтарын шашып тастап 
жер – түндік,
Қызыл таңның қойынында 
шырқыраған әлдилер,

Көк шоқының ұялайды бөркінде.
Қиялайды қоңыр шуақ жақпардан,
Жүрегімнің ұясынан ұшып 
шыққан еркіндік.
Қобыз сыңсып, сойы ұзақ-ұзақтардан,
Қалауымды іліп кеткен қаршыға,
Қақ айырып бөліп берді сертімді.
Көз жасыммен ойып-ойып, 
шым қабатын ақтарғам,
Қарашығым жабысады шаршыға әр.
Үш кеңістік хайку сызып, 
мән із десте ақ қарға,
Бір біріне жұптаса алмай, адасады
сан сыңар,
Уысыма тамады арық тамшылар.
Қызыл тұман шөккен жолмен,
Ілбиді пәк атты арба.
Күлгін түстен шошынғаннан жан шығар,
Уыз уақыт нәрін сақтап қатты арға.
Қу жанымда қураған шөп – азу 
тістің қыршылы,
Тағы бір топ өзегімде…
Аңшылар.
Жұлдыз болу кезегінде тізілген 
мың тіршілік,
Жұтқыншақ пен көмейдегі тұтылған 
аз кемеңгер,
Кетік тістер жыртығында қыршылып.
Ең бір ауыр түн көрпесін сілки 
алмай елеңдер,
Кешу тілеп, кеше қайтқан 
сағыныштар сарылған.
Беу,
Сарыарқа,
Құрманғазы-ай,
Күй ата-ай,
Құрғақ милар қуысынан жалығып,
Уысымда жарылған.
Беу, жарасым кеңістік,
Сен бармысың арымда?!

АТА ЖЎРТТЫ АЅСАП ТАЛЫП КЕЛЕМІЗ

ЖАЛЄАНДА МЫНАУ МАСЫЛДАР - АСЫЛ, АЌЫН – АЌ...

ШЕБЕРХАНА Үш қоңыр

Сөз естіліп тұрсын, естіген сөзің көзіңе көрініп 
тұрсын.

                                      Гиппократ
Мәнді сөзді мәнді дыбыс құлпыртады.

                       Қазақ халық даналығы

Сөйлемнің де, сөздің де өз әуені бар.
                             Ғабит Мүсірепов

Әдеп әлемінің бір үлкен тарауы – дауыс. Адамдар 
бір-бірімен қай жерде қандай дауыспен сөйлеседі? 
Бармайтын жері, шықпайтын тауы, кездеспейтін адамы 
жоқ – журналистер ше? «Мәнерлеп, майын тамызып 
әдемі айтып шықты», «мәнеріне келтіріп оқыды» 
немесе «салдыр-күлдір оқып шықты», «зуылдатып 
айтып шықты» деген сияқтылардың дауыс әдебіне, 
журналистерге қатысы бар ма?

Мәнерлеп сөйлеу, әрине, жалпы талап. Бұл жалпы 
талаптың дауысқа қатысты о жақ-бұ жақ әңгімесі 
қаншама. Конфуций «Мәрт азамат мәнерсіз сөйлейді, 
мәнімен іс тындырады» депті. Философтың бұл сөзі, 
біздіңше, «жігіттің жүргенін сұрама, тындырғанын сұра» 
деген қазақ даналығымен мағыналас. «Кісінің сөзіне 
қарама, тындырған ісіне қара» дегенге де жақындап 
қалады. 

 
ДАУЫС. ДАУЫС.
Дауыс танимыз ба? Әйел, еркек дауыс; ертек дауыс; 

бесік тербеткен «әлди-әлди» дауыс; дүниені көшірген 
есек дауыс; салтанатты, қуанышты дауыс /«Әже-е, 
ата-а, көкемнен хат келді!»/. Алғыс дауыс / «Көп жаса, 
көсегең көгерсін, жаным!»/. Қарғыс дауыс / «Жолың 
болмасын!», «Бала-шағаңның қызығын көрме!»/.  
Кіжінген, кісімсіген кіржік мұрын дауыс; кішірейген 
дауыс / «Құрметті құда, біздің  тараптан бір қателік 
кетті. Ғафу етіңіз»/. Бала жұбатқан дауыс / «Сенің 
ақылың бар ғой. Сен ата, әже баласы»/. Бала жылатқан 
дауыс / «Болды, әй, ырылдама. Өшір үніңді!»/. «Төрем», 
«кенжем», «шашбаулым» деп келетін жүзі жайдары 
жеңге дауыс /«Кенжем, жол соғып тастаған жоқ па? Не 
ішесің?»/. Шаршатып тастайтын шарылдақ, шаң-шұң 
дауыс; шаршағанды басатын шағала дауыс;  қайтып 
айналып келіп, қайтып айналып келіп жер тепкілейтін 
зірк-зірк дауыс; ауызы бұртиған, дүңкетпе дауыс / «Өй, 
кетсінші әрі, мен үшін айлық алып жүр ме»/. Бүйрық 
райлы ар-гүр дауыс /«Оңға!», «Солға!». «Өл-тіріл, 
осыны орында!», «Тұрыңыздар, сот келе жатыр!»/. 
Ұйқы үркітетін үрейлі дауыс / «Жауынгер жайшылықта 
/халық ортасында/ бұзаудай момын, жайдары, тыныш 
болсын. Ал соғысқа кіргенде аш бүркіттей ызаланып, 
ащы айғаймен жаудың үрейін ұшыратын болсын.» /
Шыңғысханның «Ұлы жарғы» – «Великая Яса» заң-
жарғысынан/. Ит қуғандай ерсі дауыс \ «Ай, мына қаңғы 
мұнда нағып жүр? Кет, әй, енеңді ұрайын!/.

Дауыс. Дауыс.
Жаны ауырған адамның жан дауысы шығады. 

Ешетемеге басы ауырмайтын, дүние өртеніп жатсын – 
қос қолды қолтыққа тығып, міз бақпай: «маған бәрібір, 
мне все равно» дейтін жарықтықтардан қандай дауыс 
шығады? Мұны сенің  сұрағыңның орайында айтып 
отырмын. Адам жүрген жерде проблема екі есе, үш 
есе. Бала жүрген жерде  одан да көп. Мектепте анда-
санда бірер  мұғалімдердің жан дауысы шығып жатады. 
Тәртіп тұрғысынан ондайға мен өзім түсіністікпен 
қараймын. Алайда, дауыстың да дауысы бар ғой. «Бізді 
құдай бүйтіп өмір бойы қысып қояр деймісің, біздің 
де қолымызға қарға тышар» деп келетін өкпелі дауыс;  
қазір бақырып, қазір басыла қалатын өтпелі дауыс;  
өңмеңіңнен өтетін өкпек жел дауыс; анауысы басыла 
бергенде мынауысы жалғастырып әкететін «апалы-
сіңлілі» дауыс; сиыр қайырғандай естілетін  арқыраған  
дауыс; даңғырлаған,  қаңғырлаған қаңылтыр дауыс; 
«өй, әкеңді»  деп басталатын өкірген өктем дауыс; 
«жаным-күнімнен» бастау  алатын жалынышты дауыс; 
шаң боратқан шаңқылдақ дауыс; боғауыз араласқан, 
жаңғырығы шам сөндіретін, естіген құлаққа бір түрлі... 
ауыр дауыс; үй жығатын дауыл дауыс; «айтқан жоқпын 
ба, айттым ғой, сен жалмауыз тыңдайсың ба» деп, 
бұрынғы күні басталып бүгінге шейін жалғасып келе 
жатқан көп сериялы жанжал дауыс.

Әр адам – пенде. Көп қайшылықты жеңілдететін бір 
ауыз ақылды сөз. Оған да шүкір.

Дауыс қайдан шығады? Ауыздан. Ауыз жайында не 
естіп білдің? Еске түсірейік. Оймақтай ауыз; ашық ауыз; 
берекесіз, бейпіл ауыз; дуалы ауыз; жайын ауыз; өкпе 
толы бұртиған ауыз; итаяқ ауыз; қыңыр-қырсық ауыз.
Біздің бір білместігіміз, барлық жақсы-жаманды байғұс 
ауыздың үстіне үйіп-төгеміз. Ерін ше? Шүртиген ерін; 
үлбіреген ерін; түрік ерін; дүрдік ерін; салпы ерін; 
кеберсіген, тобарсыған ерін; тілік ерін; қоян  жырық 
ерін. Болар. Неменеге күлесіңдер?

Адамдар адамдарды сөзінен, көзінен, қас-қабағынан 
да, күлкісінен, дауысынан да таниды. Мәселен, 
«әйелдеріне өтірік айтқанда және олармен телефонмен 
сөйлескенде ерлердің көбі дауысын жоғарылатуға  
тырысатын көрінеді» / «Алаш айнасы», 19.10.2013 ж./.

Қатты дауыс, ақырын дауыс деп жатамыз. Үн, дыбыс, 
сыбдыр, сылдыр, сыңғыр, сыбыс, ызың, күбір-сыбыр ше? 
Бұлар дауыстың кішірейтілген нұсқасы. «Күшейткіш» 
аппаратына қосса бұлар да арыл-гүріл дауыс, ысқырған, 
ысылдаған дауыс. Әрине, маса-шыбын ысқырмайды, 
ызыңдайды. 

Дауыс, дыбысты ажырата алмауымыздың салдарынан 
қазіргі басылымдарда қаншама қайшылықтар жүр. 

Сыңғырлаған әйбәт дауыс; тауар жыртқандай дар-
дүр дауыс; «құлақтан кіріп бойды алар» ән-жыр дауыс; 
«ағыл-тегіл» ақыл дауыс /«Адам болу жағын ойлау 
керек.» «Үй болу жағын ойлау керек»/. Бақырған 
бала дауыс; байғыз дауыс; өз пікірінен басқаны 
бетбақтырмайтын ұзын өңеш өзеуреген дауыс; іші-
бауырыңа кіріп кететін өзімсінген дауыс; қуланған 
қитұрқы дауыс; әл бермейтін әңгі дауыс; ашынған ащы 
дауыс /«Ашынғаннан шығады ащы даусым». «Жер сату 
– иттік!» - «Продать землю – свинство!» Лев Толстой/. 
Алыс-жақыннан естілетін азан шақырған дауыс; құран 
дауыс; базына дауыс / «Шай ішіп кетсең қайтеді, мен 
ұсынған кеседен». /Ибрагим Исаев/. Базар дауыс; 
жалынышты жаман дауыс; жасанды жалған дауыс; 
жалмаңдаған жарнама дауыс; өкірген өгіз дауыс; 
қыңсылаған күшік дауыс; мияулаған мысық дауыс; 
қорқынышты қорыл дауыс; шыңыраудан шыққан 
шыңғырған дауыс; шекеңді шертетін шіңкілдек дауыс; 
көзі кіртиген кіріптар дауыс; әкіреңдеген әкім дауыс; 
өкініші өзек өртеген «қап, әттегенай» дауыс; баланың 
басынан сипап, көйлегіне құтты болсын айтатын «әй-
әй» дауыс; ауызды ауыз асаған «я тебя люблю» немесе 
махаббат дауыс; «сен мынауыңды маған қи» деп, 
қиылып отырып алатын қолқа дауыс; «кешеден бері 
нәр татқан жоқпын, әкең...» деп, ішіп-жемге қорсылдап 
қойып кететін қомағай дауыс; қайдағы-жайдағыны 
соғып кететін ұйқылы-ояу дауыс; әдепті, әдемі дауыс 
/«Пожалуйста, оставьте голосовое сообщение. Ұялы 
телефон/. Көкжөтел дауыс; болмашыдан, «боқ жемеден» 

басталатын ығы-жығы дауыс. Таба дауыс /«Өзіңе де сол 
керек. Обалың жоқ!/. Міндетсіген өктем дауыс; миды 
жейтін мыжыма дауыс; қабағын түйген қатқыл дауыс / 
«Сендер қайда жүрсіңдер, ей? Әйда, тәртіп сақтаңдар/. 
Жылаңқы балп-балп дауыс /«Таң атқаннан күн батқанға 
шейін маған құдайдың тынымы жоқ... Сылп-сылп...»/. 
Аузы-мұрынын қисайтып, тілін тістеген мазақ дауыс; 
тарс-тұрс тапсынған дауыс; уралаған ұран дауыс; 
қалжың, қағытпа дауыс /«Қарыныңа қарбыз тығып 
алғанбысың, ай»/. Өткен-кеткенді күліп, күрсініп еске 
түсіретін естелік дауыс; ауру меңдеткен әлсіз дауыс. 
/«...Өнегем... болса тірлігімде көрсете алдым ба, жоқ 
па? Өсиетім болса... құлағым, тілім барында айтып 
болдым ба, жоқ па? Қайтейін!.. Енді қайтейін!.. Бүгін 
мынау әлім біткен шағымда не дәметесіңдер екеуің!.. не 
күтіп телміресіңдер?..» деді. Осы сөздерін көп қиналып, 
ұзақ айтып еді...» /Мұхтар Әуезов «Абай жолы», І-кітап, 
237 бет/

Зере ананың ақырғы демі. «Екеуің» дегені сүйікті 
келіні Ұлжан мен немересі Абай. Қандай дауыс? Арқа-
жарқа? Аха-хау?

«Жау!» «Жау!» «Өрт!» «Өрт!» Бұлар қандай хабар? 
Қандай дауыс? Суыт, суық хабар. Жан ұшырған жан 
дауысы.

Қазаны қай жастағы адам қандай дауыспен 
естіртеді? Жоқтау?..

Қаратпа сөз: «Айналайын. Айна-а-лайын, жаным 
сол».  Дауыс?

«Ай, айналайын, басымды ауыртпа. Әйда, қайқай!» 
Дауыс? Қалқам, қарағым, шырағым, қарғам, ботам, 
қызым, қарындасым, інішек, бауырым. Дауыс?

Ән, әуен, мәтін, мақам, мәнер дейміз бе, айтылуы, 
айтушысы дейміз бе – дауыстан тарайтын ән-жырдың 
о жақ-бұ жағы қаншама? Бұл «қаншаманың» бір 
қайырлысы – дауыс ырғағы. «Тыңдамаса сөз жетім», 
«Жібекті түте алмаған жүн етеді» немесе «ұйып 
тыңдайды», «шыбынның ызыңы естілмейді» деген 
сияқтылдар айтушының немесе оқытушы, мұғалімдердің 
сөйлеу шеберлігіне, шешендігіне қатысты әңгімелер 
екені белгілі. Оқытушы дәрісінің қай жерінде көтеріңкі 
дауыспен, қай жерінде төменгі дауыспен сөйлейді – 
әлгі «ұйып тыңдаудың» бір кілтипаны сонда ғой. «...
Мұхаңнан үйренетін көп құбылыстар бар: лирикалық, 
романтикалық сезімдерді бір әуенмен, ашулы, кекті 
сөзді екінші әуенмен, әжуалы-мысқылды басқа 
ырғақпен айтатын. Дауыстың жоғары-төмендігіне және 
жылдамдығы мен екпініне айрықша мән беретін». /
Сұлтанғали Садырбайұлы. «Ұлы ұстаз»/.

Қазіргі ән-әуендерге байланысты жылы сөздер 
мен сын-ескертпелердің жиілеп кеткені баршаға аян. 
Біреуіне кідірейік. «Жұрт жылауық әннен жалықты. 
Сүйгеніне жете алмай ыңырсып, көз жасын төгіп, 

«жаным» дегенді жетпіс рет қайталап айтатын әндер 
қазақ сахнасында соңғы жылдары көбейіп кетті.» «... 
Әрине, ауызды құр шөппен сүртіп түк жоқ демейміз. 
Бар. Мысалы, Ибрагим Ескендірдің патриоттық әндері 
жүректерге жетіп жатыр. Роза Әлқожа шырқап салған 
әнді жұрт ұйып  тыңдайды. Жоқтан құдай сақтасын. 
«Қайбір жылы Бейбіт Қорған «Шоқ қыздарын» айтып 
еді, барша Қазақстан соны айтты» /Ержан Байтілес. Ән 
мен мән. «Егемен Қазақсатн», 1.02.2013 ж./.

Әр халық өз ән-жырына қарай да қалыптасады деген 
әңгіме құлағымызға тиіп, баспасөзден көзімізге түсті.

«... Қытайдың Сюнь-Цзы деген оқымыстысы 
«ән-күйі салмақты, сазды халық ауыз бірлігі мықты, 
адамгершілігі мол, парасатты болып келеді. Ал, ән-
күйі даңғыр-дұңғыр, адамның есін алып, делебесін 
қоздырып, тыңдаушыларын желіктіріп тұрса, ондай 
музыкаға /ән-күйге – М.К./ елтіген ел бірте-бірте 
кісіліктен, адамгершіліктен жұрдай болады, сөйтіп 
олар жақсылық атаулыдан мүлде алыстап, жақсылыққа 
жат, әркім қара басын күйттегеніне, ішіп-жегеніне, 
күйкілігіне мәз ұлтқа айналады» /Мырзан Кенжебай, 
«Түркістан», 23.05.2013 ж./.

Дауысқа байланысты әңгіме неге бұлай ұзап 
кетті? Оның себебін айтсақ: білімдар, шешен, сыпайы, 
дауыстары да жап-жақсы кәсіби журналистер 
баршылық. Тек... Тек... Кеңес қоғамы тұсындағы 
Левитан, Әнуарбек Байжанбаев, Мәмбет Сержанов, 
Ермек Серкебаев, Олжас Сүлейменов, Мұқағали 
Мақатаев, Сауық Жақанова, Рабиға Аманжолова, Шолпан 
Байғабылова, Сахи Мырзабаев, Абай Байтуғаев, Қажы 
Қорғанов, Құдайберген Тұрсынов сынды /.../ дикторлар 
қазір ілуде біреу. Сабақтастық деген болмаушы ма еді? 
Көріп, байқап жүрміз, сол «ілуде біреуден» басқалары 
қуанышты, салтанатты хабарды да, дүниеде болып жатқан 
түрлі жайсыз хабарларды да бір дауыспен зуылдатып 
айтып шығады. Сосын, «теледидарды ашып қалсаң 
«ң-ды» айта алмай тұрған біреу. Кейбіреулер «мын» 
дейді. Кейде дикторлар да «ң-ға» тілі келмей қалады.» 
/Қуандық Түменбай. «Алматы ақшамы», 13.03.2014 
ж./.  Тағы бір байқағанымыз, поэзияның бірсыпыра 
кейінгі өкілдері жап-жақсы өлеңдерін жылап оқиды. 
Тайыр Жароков, Сырбай Мәуленов, Ғафу Қайырбеков, 
Хамит Ерғалиевтердің өлең оқығанын көрдік. Олардың 
өздері де, мінездері де, өлең оқығандағы дауыстары 
да бір-біріне мүлдем ұқсамайтын. Тайыр Жароковтың 
өлең оқығандағы дауыс ырғағы әлі күнге шейін көзін 
көргендердің құлағында.

Жаудың зәре-құтын қашырған Левитанның дауысын 
кім естіп, кім естімеді: «Говорит Москва, говорит Москва. 
Передаем сообщения ТАСС...»

Байжанбаев: «Алматыдан сөйлеп тұрмыз...»
Айналып келгенде, дауыс өнері әннің де, әншінің де, 

журналистиканың да мерей-шырайы ғой. Олай болса...
... Айтпақшы, «Ана тілі» газетінің бетінен /31 

қазан, 2013 ж./ «Көркем сөз оқу шеберлері» деген 

бас тақырыпқа көзіміз түсіп, ішіміз жылып қалды. Әлгі 
«олай болсаның» бір тұспалы осы еді. 

Бәрекелді, нәтижесі қолшапалақ болғай. 

Тапсырма
Қазіргі қазақ әндері
Ой-пікір аясы: Әуен – мәтін – мақам – дауыс. Жауап 

ауызша, жазбаша.
                                     ***
... Айналайын көзіңнен ашып-жұмған.    /!/
                                     ***
Сұлуым, сұлуым, сұлуым-ай,
Жаныңа жақындап барғанымда
Жүректің сағатша соғуын-ай.                   /!/
 ***
Ұстараның жүзіндей
Аударылған дүние-ай.                               /!/
 ***
Өңірінде қос жұлдыз,
Көктен түсті көркем қыз.
Көркем қызға мән бермей,                      /?/
Жүруші едік көптен біз.
Десем енді кездесіп:
- Құттықтаймын өңірін.
Көктен түскен көркем қыз
Бөлер ме екен көңілін?                            
 ***
... Бір шеті көрпем қалды түрілмеген.
Өйткені, сені ойладым түніменен.         /!/
 ***
... Оның бәрін аз десең,
Жан беруге әзірмін,
Сен аман бол, сен аман бол немерем.     /!/
 
                                     ***
Бойжеткен,
Бойжеткен,
Сен асықпа.
Көзің нұрлы неткен?                                     /?/
Секілдісің сұлу көктем.
Бойжеткен,
Өзіңмен бірге болайыншы?
 ***
... Әңгімесі ауылдың,
Жеңешемнің мінезі.
Ағайынның, бауырдың –
Сәні бір өзі.                                                 /!/
 ***
... Тәттім-ай,
Тәттім-ай,
Өзіңді әрең таптым-ай.  /!/

        ***
... Қуанта бер жаным,
Ел-жұртыңның бәрін,
Жа-а-ным.     

         /?/
                  ***
... Хат жазып тұр,
Хат жазып тұр,
Басқа ойды таста да.                             /+/
         ***
... Төмен қарап сен қасымнан өткенде
Төмен қарап сен қасымнан өткенде...         /!/
 ***
... Жа-а-ным,
Жа-а-ным,
Ойланып қадам басамын,
Көңілдің сырын ашамын.
Жа-а-ным,
Замана мынау желқайық –                          /?/
Шын сүйсең оның несі айып?
                                        ***
... Көрінесің алыстан сағым болып.
... Сүйемін деп жар саламын.
Саған қашан жетемін аңсағаным?         /?/
                                        ***
... Сен мені ұмыттың ба, жаным?
Мен сені жақсы көрем.                             /?/
Сен мені ұмыттың ба, жаным?
Мен сені жақсы көрем.
                                        ***
... Жаным, сен кейде сағымсың.
Жаным...                                                   /?/
                                        ***
... Су ағады арықтан,
Қыз қарайды жабықтан.                         /!/
Сүйер едім бетіңнен,
Ұяламын халықтан.
                                       ***
... Жасыл бағым-ау,
Асыл жарым-ау,
... Аяулым-ай,
Қолыңды берші,
Жүзік салайын.
Жаныма келші,
Алқа тағайын.                                         /?/
                                        ***

... Сенсіз өмір сүре алмаймын,
Сән-салтанат құра алмаймын.                  /?/
Найн, найн...
Найн... найн...
                                        ***
... Сені сүйем,
Сені сүйем,
Сені сүйем.

Тағдырыма ризамын
Сол үшін.                                                /?/
                                         ***
... Ауырмайды жүрек,
Сүйем деген сөзің болмаса.
Ауырмайды жүрек,                                   /?/
Сүйем деген сөзің болмаса.
/Түсінбедік. Жүрек сонда сүйем деген сөз болса 

ауыра ма, әлде болмаса ауыра ма?/
                                        ***
... Қолыңды созшы,
Бағыма қоншы, аяулым.                        /?/
                                         ***
Сендей адам
Жалғыз.
Жалғыз!                                                  /?/
                                         ***
... Махаббат толы жүрегім,
Күйіп-жанып барады.                           /?/
                                         ***
Өзіңдей ару жоқ қалада,
Өзіңдей ару жоқ далада.                      /?/
                                         ***
Бақыты бол,
Бақыты бол,
Бақыты бол махаббаттың.                    /?/
                                        ***
Алтындайын айдарлым,
Жарқылдаған жайдарлым,
Мен өзіңді,
Мен өзіңді,
Мен өзіңді таңдадым.                            /?/
                                         ***
... Аяулым,
Мен мындамын.                                     /?/
                                         ***
... Сені ойлаумен өтеді уақыт.
Өзіңнен жаным табамын бақыт.
Қайдасың, қайда, қайда
Аяулым менің?                                       /?/
                                         ***
Оралшы махаббат,
Оралшы маған махаббат.
Ләззатқа мас болып,
Ұйықтап қалыппын. 
Білмеймін не боларын?                          /?/
                                         ***
Болса да көңілің басқада
Қайтерін білмей,
Жа-а-ным.                                                /?/
                                         ***
Махаббаттың
Махаббаттың,
Нұрын шашып сезімменен,
Сағынамын сені,
Жа-а-ным.                                                /?/
                                         ***
Ардақтаймын сені
Алтын ардағым.
Менің ғашығым.
Жел үркіткен самалдай.                         /?/
                                         ***
Жаныма маза бермейді,
Махаббат деген бір әлем.                      /?/
                                         ***
... Қараймын көк жиекке күнде тұрып,
Артымда анам келе жатқандайын.        /!/
                                         ***
Келем деші күнім,
Келем деші бүгін.
Шын бақыттың гүлін
Берші маған бүгін.
Келем деші ертең...                                  /+/
                                         ***
Ұнатамын сені,
Күтемін тек сені,
Ардағым.                                                   /?/
                                         ***
Сағындым, сағындым, сағындым.         /?/
                                         ***
... Арманым менің,
Ардағым менің.                                       /?/
                                         ***
Көзің – арай,
Сөзің балдай.
Ұмыттың сен
Мені қалай?                                              /?/
                                         ***
Қайдасың сен аяулым?
Сағындым сені,
Аялашы мені
Жан-е-м,
Жан-е-м.                                                   /?/
                                         ***
Сағынамын сені,
Сағынамын.
Аңсайды жүрек
Сезімменен бір сені.                               /?/
                                         ***
Мен сені сағындым ғой,
Мен сені сағындым ғой,
Қайда жүрсің, жа-а-а-ным?                    /?/
                                         ***
Айтшы, қашан келесің
Махаббатым мәңгілік,
Аққу болып?                                            /?/
                                         ***
Шыдау керек өмірде,
Ауырға да жеңілге,
Менің жарқын достарым.                       /+/
Сұрақ: Үзінділер қандай әндердің мәтінінен? 

Авторлары?  Әсер? Пікір?
Мәтіндер тұсындағы белгілер:
Леп белгісі /!/ - Бәрекелді!
Қосу белгісі /+/ - Жарайды.
Сұрақ белгісі /?/ - Түсінбедік.

ДАУЫС ӘДЕБІ
(Жалғасы. Басы өткен сандарда.)

САТИРА Үш қоңыр

Жұмыстан шаршап келіп диванға құлай кеткен 
бойым. Әйелім қалбалақтап жүгіріп келді:

-Отағасы, балаң өзіңе ұқсапты.
-Немене, бұрын көршіге ұқсайтын ба еді?
-Қойшы, қайдағыны соқпай.
-Онда неге айтып тұрсың?
-Мына қолымдағы дәптерді қара, қазақ тілі 

сабағынан «Ескерткіштер ереуілі» деген шығарма 
жазыпты. Қаламының қарқыны жаман емес.

-Бері әкелші,-дедім де, көз жүгірттім. Ұйқым 
шайдай ашылды... 

...Ақтөбеде адам сенгісіз оқиға болды. Аспанда 
тік ұшақтар ұшып жүр. 

Жерде полиция қызметкерлері биттей өріп 
кеткен. Жүздері жылы емес, қабақтары қатайып, 
дубинкалары қақайып тұр.

Әбілхайыр хан даңғылының бойындағы 
Облыстық соттың үйіне қарама-қарсы орнатылған 
ақын Нұрпейіс Байғаниннің ескерткіші тал түсте 
жоғалып кетіпті. Иә, ұрланбаған, кәдімгідей жан 
бітіп тұра қашыпты. Оны көрген - білгендер бар 
екен. 

-Мен Нұрпейіс атамыздың домбырасын арқалап, 
басын бір шайқап кетіп бара жатқанын өз көзіммен 
көрдім,- дейді бір еркек шошып. Тып-тыныш 
отырған әкімшілік қызметкерлері де аяқ астынан 
әбігерге түсті. 

Бір кезде тағы бір шұғыл хабар келді. Т.Ахтанов 
көшесіндегі № 2-ші қалалық аурухананың 
бұрышында орналасқан  халық жазушылары 

Тахауи Ахтанов пен Қуандық Шаңғытбаевтың 
ескерткіштері де орындарынан «тұра зытыпты». 
Аурухананың қасында тұрған бір адам мұны көріп 
жүрегі ұстап талып қалыпты. Бұл не сұмдық? Тасқа 
қалай жан біткен? 

Енді мына қызықты қара, қалалық әкімшілікке 
қарама-қарсы тұрған Әйтеке би бабамыз да 
орнында  жоқ болып шықты. Ақтөбедегі тарихи 
ескерткіштер тіріліп, тұрақты жерлерінен қашып 
жатыр. Қолындағы қола найзасымен Тілеу Айтұлы 
батырдың таң атпай көшеде атпен шауып бара 
жатқанын да біреулер байқап қалыпты. Облыс 
әкімшілігінің алдындағы Әбілхайыр ханның өзі 
жоқ та, астындағы тұлпары тұр. Мына көрініс адам 

Биіктігінен бас айналатын 
алып ағашқа бәсекеге 

қабілетті отыз елдің премьер-
министрлері �рмелеп барады. 

Шорти киіп, шалқасынан 
түскендері де, галстугтері 
бұтаққа ілініп, салбырап 

тұрғандары да бар. Отыз елдің 
қатарына ілігу үшін мен де 

�рмеледім. Қазақстанның 
премьер-министрімін ғой, 

бұтақтан-бұтаққа секіріп, оқта-
текте кекіріп, әшейін ерігіп 

барамын деп ойлағанмын. Бір 
бұтақтан екінші бұтаққа секіре 

бергенімде:

–Әй, мұртты бала, бізге қарыздарыңды қашан 
қайтарасың? – деген дырылдақ дауысты естідім. 
Қарасам, қай ел екенін айтпай-ақ қояйын, шетелдің 
шашы жалбыраған, қолдары қалтыраған бір шенеунігі 
екен. Жұмған аузымды ашпастан, келесі бұтаққа 
қолымды создым, қарасам, Гонконгтың үкімет басшысы 
жаңғақ жеген тиын сияқты секіріп барады! Тағы бір 
дауыс шықты:

–Қарызымды қайтаршы, өтінемін, Қазақстан!
Ұялып кеттім. Отыз елдің қатарына қосылу үшін 

тырбаңдап, тыраштанып келемін, ышқырымнан шалбарым 
шешіле жаздап, бірақ бәрібір жүрек отым маздап, биікке 
ұмтылдым. Көз алдыма ЭКСПО-ның көрмесі үшін берілген 
қаражаттарды жым-жылас жеп қойғандар елестеп, 
төмен қарай құлап кеттім!  Бітті! «Құдайым-ау, сыртқы 
қарызымыз  153,5 миллиард доллар екен ғой! Ұят-ай!»

   Содан жерге басым қадалып, екі аяғым рогаткі 
болып қала ма деп едім, абыройым бар екен, төменгі 
бұтаққа кірпігіммен ілініп қалдым. Біреу иығымнан 
түртеді. Қарасам, Қытай үкіметінің басшысы. 

–Жағдайыңыз қалай?
–Басым айналып...
–Әнеу күні үйіңізге барып қайттым. Жоқ екенсіз.
–Е?
–Есіңізден шығып кетті ме? 18 миллиард доллар 

қарыз емессіз бе?
–Мен бе? Қазақстан қарыз десеңізші...
–Ұялмайсыз ба? Әне беремін, міне беремін дейсіз 

де... Шаршап кеттім тегі...
–Қазақстанға айтамын. Береді, ойбай, береді, 

Қазақстан қашып кетпейтін шығар?
    Құдайым-ау, бір Қытайдың өзіне 18 миллиард 

қарыз екенбіз-ау? Қайтіп отыз елдің қатарында отырып 
ет жейміз? Халық аш дейді ме? Елді жемқорлар жайлаған 
дейді ме? Құқық қорғаушыларда әділетсіздік дейді ме? 
Демократия реанимацияда дейді ме?  

   Содан бар күшімді жинап, өзімді–өзім қинап, 
жоғары ұмтылдым. Табиғатымда жайбасармын ғой, 
мұртымнан күліп қойып, келесі бұтаққа қолымды соза 
беріп едім, біреу аяғын басыма қойып жоғары қарай 
зуылдап барады екен. Сирағынан шап беріп ұстай алдым. 
Швейцария президенті екен: «И-и, санымды  қасып жібере 
қойшы...», – дегені.. «Қайда?» – деп сұрадым. «Екінші 
орынға! Бізге жету сіздерге қайда?»  – деген ол билей 
жөнелді. Сол билеген күйі бұтақтан бұтаққа секіріп...  
Ал менің қарным ашты... «А-а-а-ео!» деп есінеп алып, 
енді ет жей бергенімде, астымдағы бұтағым сынып кетіп, 
төмен қарай зуылдай жөнелдім! Алыстан Америка: «Абай 
болсаңшы!» – деп айқайлады. Үшінші орында тұрып... 
Төмен қарай зуылдап келемін, зуылдап келемін! Жолай  
Сингапур, Швеция, Дания, Ирландия, Нидерланды, 
Норвегия және Канада қолын созды, қайдағы, 47-ші 
бұтаққа құлағыммен ілініп қалдым. Құлағым жыртылып 
кетпесе еді? Ештеңе естімейтін үкіметімнің құлағы еді... 

Шенділерді ащы сатирасымен шымшып жүрген 
танымал сатириктің жеке �мірі қандай? Мемлекет 
қайраткері Нұрлыбек Жұбатқан ешкімге айтпаған 
құпияларын NUR.KZ порталына жайып салыпты.

 «Әке-шешем, бауырым, келінім, балаларым, тағы бір інім 
– бәріміз бірге тұрамыз. Негізінен мен екі рет отбасы құрдым. 
Біріншісінде жас болдық па, қыз орысқолдылау болды ма, 
жараса алмадық. Екінші рет қазақы деп Қызылорданың 
қызына үйлендім. Алты айдан кейін ажырасып кеттік. Оның 
өзі бір қызық нәрсе болды», - деген Нұрлыбек Жұбатқан 
отбасы құрған кезін 
есіне алды.

«2003 жылы екінші 
рет үйленгенімде, «Екі 
езудің» нағыз көтеріліп 
жатқан сәті еді. Жас 
театрды республикаға 
танытамын деп көк тер 
болып жүрген кезім. 
Ал ол қыз бала жас 
болды. Ақтөбеге оқуға 
келген. Онымен жеңгем 
таныстырды. Оқуға 
түсе алмай қалғаннан 
кейін кафеде жұмыс жасаған. Үйдегілер «келін әкел» 
деп отырғасын, асығып үйленіп алдық. Ол жас болғаннан 

кейін мен отбасыға көңіл аудару керекпін. Ал менің есіл-
дертім театр болды. Үйде бір күн болып, он күнге жоғалып 
кетемін. Ол қиналды. Мені жұрт ақымақ десін, не десе де 
өнерді бірінші жолға қоямын», - деген ол шығармашылық 
адамының мінезі басқаша болатынын айтты.

 35 жасында 20 жастағы қызбен көңіл қосқан сатирик 
ұзақ тұра алмаған.

«Онымен ешқандай ұрыс, төбелес болған жоқ. Ата-
анасын шақырып сөйлестім. «Менің қазір ешқандай 
мүмкіндігім болмай жатыр. Отбасын, болмаса театрды 

көтеруім керек. Шаруамды бір жағына шығарып алайын. 
Отбасылық өмірді он жылға дейін тоқтатайықшы» деп 
келістік. Ешқандай ұрыссыз, шай ішіп отырып айттық. Он 
жылға дейін бір-бірімізді мазаламайық дестік. Ол сол кезде 
үйден ата-анасымен бірге кетіп қалды», - дейді сатирик.

Мұндай жаңалықты естіген әйелі есеңгіреп қалған.
«Оны артынан сөйлескенде айтып жатыр. Менің 

айтқаным оның төбесінен жай түсіргендей қылған. «Не 
қате жасадым?» деп ойланған, өнер адамдарын зерттеген. 
«Өнер адамына тыныштық керек, салмақ салмау керек екен» 
деп айтып отыр. «Он жылдан кейін босқа желкілдеп жетіп 
бармайын» деп оқуға түскен. Жұмыс жасап жүріп, оның да 
ақшасын өзі төлеген. Мен оны ауылына кетіп қалған шығар 
деп ойладым. Сөйтсем, ол ауылына бармай қалған. Елдің 
бетіне көрінуге ұялған. Бес жыл оқып мұғалімдік бітірген. 
Дипломын алып, жұмысқа тұрған, мектепте әдіскер болып 
жұмыс істейді», - дейді әйелінің жетістіктеріне риза болған 
ол.

 Үйін алып, жағдайын жасап алған келіншектің өзі 
сатирикке бірінші болып хабарласады.

«Он жылдан кейін маған «Сен хабарласайық деп 
айтқансың» деп хабарласып тұр. Таң қалдым, қуандым, 
тұрмысқа да шықпаған, он жыл мені күтіп жүрген. Он жыл 
бойы Ақтөбеде жүрген. Бір көрген жоқпын. Театрға да 
келген, өзін көрсетпеген. Он жылдан кейін өзі мені «mail.
ru» арқылы поштамен тауып алды. «Мені танисың ба?» деп 
хабарлама жазып жіберген. Сосын суретін салғанда «ойбай» 
дедім. «Қайдасың» деп жалма-жан халін сұрап жатырмын. 
Ол ауылына тек төрт жыл бұрын әкесі қайтыс болғанда 
барған екен», - дейді Нұрлыбек Жұбатқан.

Өз тағдырымен ойнаған сатирик ештеңеден құр қалдым 
деп ойламайды.

«Мұндай тағдыр ешкімде болмайтын шығар. Біз 
іссапарлап қаңғып жүреміз. Ол «неге кете бересің» деп 
жылайтын. Машинамыз бұзылып келгенде «Сен жылап, 
жолымды кестің» деп мен содан көремін. Шаққа құрған 
театрымды жоғалтып аламын деп қорықтым. Мен өз 
тағдырыммен ойнағанымды түсінемін. Бірақ бірдеңеден 
ұтылып, құр қалдым деп ойламаймын. Мен оның күтетінін 
білдім. Қызылорданың қызы болған соң сенімді ғой», - 
дейді ол күліп.

Сатирик өз ерекшелігін «нағышымның қанынан тараған 
қасиет» деп әзілдеді.

 «Мен нағашыма ұқсағанмын. Ол да 50 жасында 
үйленген. Ол елуінде отбасын құрып, екі балалы болған. Мен 
де елуге жақындап қалдым, екі жыл қалды. Қазір бауырыма 
басқан ұлым бар. Келінім туған бойдан «Көке, мынау сіздің 
балаңыз» деп маған берді. Ол одан кейін оны емізген де 
жоқ. Шешем емізді, бақты», - деді бар сырын жайып салған 
сатирик.

«Көп жерге қысылып, қонаққа бара алмайтын едім. 
Жолдасың болмаған соң ыңғайсыз. Қазір қонаққа бірге 
барып жүрміз. Жұрттың бәрі «мынау кім?» деп сұрайды. Енді 
үйге апарғым келіп отыр. Отбасы құрғымыз келеді. Жылда 
Қазалыға концерт қойып барғанда үйінен адамдар келе ме 
екен деп қараймын. Ешкімнен ақпарат ала алмай кететін 
едім. Үйдегілер «сенің келіншегің пысық оқуын оқып, 
жұмысына тұрып, үйіне дейін алып алған» деп күледі. Менің 
тағдырым осы. Мұны ешкім қайталамайтын шығар», - деді 
Нұрлыбек Жұбатқан.

Биыл танимал сатириктің шаңырағында үлкен той.

(Жалғасы бар)

ТАНЫМАЛ САТИРИК ОН ЖЫЛ БҰРЫН 
АЖЫРАСЫП КЕТКЕН ӘЙЕЛІНЕ ҚОСЫЛДЫ

Мұхтар ШЕРІМ,
«Үш қоңырдың» ОҚО-дағы меншікті тілшісі

ЌОРЫЌПАЅЫЗДАР!
Ең соңғы бұтақта отырған Венесуэла өкілі құйрығын 
шапаттап күледі дейсің! Ұялғаным-ай! Қорықпаңыздар, 
отыз елдің қатарында шәй ішіп отыруға уәде беремін, 
егер үшінші мәрте тағайындалсам!

МАҚАУ МАХАББАТ

Біз үндемейміз. Бірі-бірімізге өлердей ғашық 
болсақ та жанымыздан үндемей өте шығамыз... «Мен 
саған өлердей ғашықпын!» – дейді оның көз жанары. 
«Жаның шықсын! Өтірік айтып тұрған жоқсың ба?» – деп 
сұрайды менің қарақат көздерім. Сонда да өзге қыздар 
сияқты ыржалақтап, тәлпіштеніп, бос қылжаққа баса 
алмаймын... Сосын кездесеміз кешке.  Кездескенде де 
сол. Үндемейміз. Жүрегіміз тарсылдап, бір-бірімізге 
бір сағаттай қара-а-ап тұрамыз да, үндеместен 
кетіп қаламыз... Ұялы телефон арқылы ғашықтық 
хабарламалар да жазыспаймыз. Сол. Ол қасын кереді. 
Мен ернімді дүрдитемін. «Кездесуге шықпаймын» 
дегенім. Ол тағы қасын кереді. Мен ақырында көздерімді 
жыпылықтатамын. Келіскенім. Тағы да кездесеміз. Үнсіз 
бір-біріміздің бетімізге қарап қаламыз.  Бет көрмегендей. 
Ол қолымнан да ұстамайды. Қолым қотыр болғандай. 
Сол, үнсіз қарап тұрамыз. Көздеріміз сөйлейді: «Сен 
мені алдап кетпейсің бе?» - дейді менің көздерім. «Сен 
өзі байдың қызы емессің бе?  Мені менсінбей жүрмейсің 
бе?» – деп сұрайды оның көздері. «Ернімнен тістеші... 
ой, сүйші...», – дейді менің көздерім. «Қойшы, тісімді 
жууды ұмытып кетіппін..», – дейді оның көздері. Сол. 
Үнсіз тұрамыз да, кетіп қаламыз. Біздің махаббат мақау. 
Ұялшақ махаббат.... Осылай жүре берсем,  отырып 
қалған батерея болатын шығармын? Бір күні шыдай 
алмай, фейсбук арқылы: «Жаным, екеу болайық, сосын 
үшеу болайық, сосын төртеу болайық, бесеу болайық, 
бола берейікші... Соған қалай қарайсың?» деп хат 
жазып жібердім.  Артынша жауап келді. «Ұят қой... Осы 
үйленіп жатқандардың қалайша ұялмайтындарына таң 
қаламын!» деген. Жыладым. Құдайдан бір штук күйеу 
сұрадым...  Демек, ол үйлене алмай жүр! Кедей тұрады! 
Ұялатыны – ақшасы жоқ. Той жасауға. Тағы кездестік. 
Бір оңаша пәтерде. «Жаным, мен сені сүйемін!» – деді 
көздерім. «Мен де сүйемін, Бірақ... бірақ бірге жатуға 
ұяламын...», – деді оның көздері.. «Оның несі ұят? Өзім 
үйретемін. Әуелі сезім саунасына шомыламыз. Сосын сен 
шешінесің. Мені де шешіндіресің. Төсекке тасыр-тұсыр 
құлай кетеміз. Таңертең мен жылап оянамын...». Осылай 
деді көздерім. «Ұятсыз екенсің ғой! Мен... Мен шешіне 
алмаймын...»

«Шешінесің!». «Шешінбеймін!» 
  Енді менің көздерім ашулы. «Шешінесің бе, жоқ па? 

Шеш деймін!». «Шешінбесем қайтесің?»
  Далбасалап, көзімнен жас парлап жүріп, оның 

шалбарын шеше бастадым. Ойбай! Мен... Мен не көрдім 
десеңші! Екі аяғы да тізеден төмен протез екен! «Неге 
ертерек айтпадың, жаным?» – деген даусым шығып 
кетті. Сол жылаған күйі далаға жүгіріп шықтым. Жылап 
келемін. Құдайдан Ар, Ұят сұрап келемін...

ЖЕР БОЛЫП ҚАЙТТЫМ...

–Кешіріңіз, маған бір кило жер беріңізші...
–Бізде жер сатылмайды..
–Қарызға бере тұрыңызшы...
–Қандай адамсыз өзі? Бұл азық-түлік маркеті!
–Жерден кішкентай кесіп те бермейсіз бе?
–Сіз өзі жындыханадан келген жоқсыз ба? Жер 

килолап сатыла ма?
–Олай болса бір метр жер кесіп бере қойыңыз...
–Жер сатылмайды!!!
       Жер сатып ала алмасымды білсем де,  Жер болып 

қайттым. О, туған жер! Неткен ыстық едің?

АҚТӨБЕДЕ ТАС МҮСІНДЕР

Шынайы шымшыма

баласының зәресін алды. 
Тура ертегідей ескерткіштерге жан біткен. 

Полиция қызметкерлері оларды іздеп әлекке түсті. 
Әзірге түк нәтиже жоқ. 

Содан түс ауа ескерткіштердің орталық 
стадионның алдына жиналып тұрғанын естіпті. 
Барлық құқық қорғау бөлімшелері дем арасында 
улап-шулап оларды сыртынан қоршап алды. 
Мінбеде ақын Нұрпейіс Байғанин сөз сөйлеп тұр:

-Менің айтайын дегенім құрметті қазақтың 
бір туар тұлғалары, мен домбырамды құшақтап 
облыстық сот ғимаратының алдында не бітіріп 
тұрмын? Сотталғандарға жоқтау айтып отырмын ба? 
Неге мен қаладағы өз есімім берілген, Н. Байғанин 
атындағы балалар кітапханасының алдында 
шалқайып тұрмаймын?

-Өте дұрыс қолдаймын, тамаша!-деп, біреу шіңк-
шіңк етті. Бұл облыстық филармония ғимаратының 
артында жасырынып тұрған қызылдың көсемі 
Ленин екен. Ол да мұнда келіпті.

-Менің атымда театр бар екен, рахмет, бірақ 
біз бір жақта, театр бір жақта тұр. Інім Қуандық 
Шаңғытбаев екеуіміз аурухананың есігін күзетіп 
отырғандаймыз,-деді Тахауи Ахтановтің мүсіні 
мұңайып.

-Дұрыс айтасыз, Таха!-деді, Қуакең. Отыра-
отыра жалықтық. Біздер мұнда тұрғаннан гөрі, ең 
болмаса театрға кім келіп, кім кетіп жатқанын қарап 
тұрғанымыз жақсы еді. 

-Қазақ театрын салу керек қой! – деді, Нұрпейіс 
Байғанин домбырасын жоғары көтеріп. 

-Браво, «кино мен театр халықтікі» мен бұрын 
осылай айтып кеткенмін!- деп, Ленин ата безілдеп 

қояр емес. Бірақ, ешкім оған көңіл аударып жатқан 
жоқ. Кремльде алқалық мәжілісте тұрғандай 
өзімен-өзі алақанын ұрып мәз. 

-Ленин мырза, басыңыздағы бөркіңіз қайда?-
деп  сұрады бір ескерткіш.

-Оқасы жоқ, бөркімді Сталин мырзаға беріп 
едім, оны неге сұрадыңыз?

-Басыңызға торғай сарып кетіпті.
-А-а, кешіріңіздер,-деп ол басын сүртті. 
Келесі сөзді Әйтеке би бабамыз алды. 
-Қазірде кім өз орнында тұр дейсің?  Мен де 

Ыбырай Алтынсаринның көшесін күзетіп тұрмын 
ба? Менің атымдағы көше тіпті басқа жақта жатыр. 

Осыны ойлайтын біреу бар ма?
-Жоқ,-деді  бір мүсін.
-Еее,- деп, күрсінді Мөңке би бабамыз. 

Ақырзаман болғанда ішкенің сары су болады деп 
едім. Айтқаным келді, мен тұратын жерде түнімен 
жастар сол сары суды сіміріп ішіп, бөтелкесін 
айналама лақтырып кетеді.

-Айтпақшы, қазір жер мәселесі көтеріліп жатыр, 
жер шаруаларға берілсін!-деп, Ленин атамыз тағы 
шіңк ете қалды.

-Тоқтай тұр, жер мәселесін шешетін сен емес,-
дей бергенде, Тілеу батырды полиция найзасынан 
түртті.

-Сен кімсің?
-Полициямын.
-Бұл кім тағы?-деді батырдың мүсіні таңданып.
-Тәке, бұл осы заманның нөкерлері ғой,-деді 

Әбілхайыр хан.
-Ммм, нөкер балам, маған бірдеңе айтасың ба?
-Жоқ, сіздер не істеп тұрсыздар?-деді полиция 

қызметкері.
-Көріп тұрған жоқсың ба? Мұнда 

ескерткіштердің жиналысы болып жатыр.
-Рұхсат қағаздарың бар ма? Бұл жерге үш 

адамнан артық жиналуға болмайды. Кетіңіздер!
-Әй, балам-ай, осы жерді найзамен қорғаған 

біздер ғой!-деп, қолындағы найзасын полицияға 
ұстатты. Ол батырдың найзасын көтере алмай, бұты 
қисайып теңселіп кетті.

-Ойбай-ау, осы заманның ұрпақтары найза 
көтере алмай ма?-деп, мырс етті Тілеу батыр.

-Сендер дұрыс айттыңдар, бірақ Қазақ елінің 
болашағы алда екенін алыстан көріп тұрмын. 
Ақтөбе қаласы, бұйырса 3-4 жылда көркейіп, әсем, 
әдемі қалалардың біріне айналады,-деді, үш жүз 
жылды алдын ала болжаған Мөңке би баба.

-Әумин!-деп, барлық ескерткіштер шулап 
кетті...

Міне, балам шығармасын осылай аяқтапты. 
Қатты ұнады. Ұлымның мына шимайына кәдімгідей 
мәз болдым. 

Нұрлыбек ЖҰБАТҚАН,
Мәдениет қайраткері

«Астана Арена» стадионының алаңында  
«Болашақ энергиясы» атты ашық аспан 
астында үлкен мерекелік іс-шара �тті. Оның 
қатысушылары алдымен Халықаралық 
балаларды қорғау күніне орай Астана 
қаласының балалар ауруханалары мен балалар 
үйлерін аралап, �з ізгі тіліктерін білдіріп, 
бүлдіршіндерді құттықтады.

Атап айтқанда, Мамандандырылған балалар 
үйінде «Жігіттер» тобы, ресейлік «Градусы» 
тобы сондай-ақ Катя Лель өз өнерлерін көрсетіп 
бүлдіршіндерді қуантып қайтты.  Алмас Кішкенбаев, 
ресейлік Ханна, Егор Крид «Ана мен бала 
орталығында» онкология бөлімінде ем қабылдап 
жатқан балаларға денсаулық тілеп, баршаға қуаныш 
сыйлады.  

 Сондай-ақ, Анастасия Волочкова, Сати Казанова, 
«Кешью» тобы және «Жүгінісовтер» триосы 

әлеуметтік қызмет көрсету 
орталығында балаларға 
қуаныш сыйлады. 
«Балам-ай» мүмкіндігі 
шектеулі орталығында 
Мадина Сәдуақасова, 
ресейлік Максим және 
Таня Терешина, сондай-
ақ Бүркіт, ресейлік 
Анна Седакова танымал 
әншілер Потап және 
Настя №1, №2 қалалық 

балалар ауруханасына барып жасөспірімдерді 
мерекелерімен құттықтап, жылы лебіздерін 
білдіріп, жылы ықыласқа бөлеп қайтты. Отандық 
және ресейлік шоу бизнес өкілдері тек ән айтып 
қоймай, балаларға арнаған сый-сияпаттарын 
тапсырды.

31 мамырда Нью-Йоркте бірінші  Манхэттен 
музыкалық байқауы аяқталды. Онда 
біздің жерлесіміз Ержан Құлыбаев басты 
сыйлықтардың бірін алды.

Байқау фортепиано, вокал және ішекті 
аспаптар аталымдары бойынша өтті. Қатысушылар 
видеожазбалар жіберген. Байқаудағы қазылар 
алқасының төрағасы  атақты пианиношы Иво 
Погорелич болды.

«Ішекті аспаптар» аталымында бас жүлдеге 
отандасымыз, скрипкашы Ержан Құлыбаев ие 
болды.

Ол – сондай-ақ, Буэнос-Айрес, Лиссабон, Берлин, 
Новосібір және Екатеринбургтегі халықаралық 
байқаулардың алты бірінші сыйлығының иегері.  
Сонымен бірге Познаньдағы Генрик Венявский 
атындағы скрипкашылар байқауының лауреаты.

Жер бетіндегі мемлекет атаулының барлығында 
мемлекеттігінің белгілері - рәміздері бар. Рәміз 
дегеніміз – белгілі бір нәрсені сипаттап к�рсетуден 
тұратын сыр-таңба, шартты белгі.

Қазақстан Республикасының мемлекеттік рәміздерін 
қабылдаудың өзіндік тарихы бар. Президент Н.Ә.Назарбаев 
1992 жылғы 4 маусым күні «ҚР Мемлекеттік туы туралы», 
«ҚР Мемлекеттік елтаңбасы туралы», «ҚР Мемлекеттік 
әнұранының музыкалық редакциясы туралы» тарихи 
заңдарға қол қойды.

Содан бері осы күн тәуелсіз еліміздің мемлекеттік 
рәміздер күні болып аталып келеді.

Мемлекеттік Ту, Мемлекеттік Елтаңба және Мемлекеттік 
Әнұран – тәуелсіздігіміздің тұмары. Мемлекеттік рәміздер 
тәуелсіздік нышаны ретінде ерекше қадірленіп, оларға 
биік мәртебе беріледі. Сондықтан да мемлекет халқына 
мемлекеттік рәміздерді қастерлеуді парыз етеді. 
Мемлекеттік тудың биікке көтеріліп, елдігімізді айғақтаған 
кездерінде – әрбір қазақстандық азаматтың бойында 
патриоттық сезімі ұялап, бойымызды Отанымыз үшін 
мақтаныш сезімі кернейтіні шындық.

Осы тақырып аясында  «Зағип және нашар көретін 
азаматтарға арналған республикалық кітапхана» өнер 
және спорт әдебиеттері бөлімінің қызметкерлері маусым 
айының 2 жұлдызында оқырмандары мен қызметкерлеріне 
Мемлекетіміздің рәміздерін насихаттау мақсатында, кітап 
көрмесін ұйымдастырды.

Мемлекеттік рәміз — бұл еліміздің бұрынғысы мен 
бүгінгісі. Рәміздер Қазақстан Республикасының өзіндік 
даму жолы мен өзге елдерден ерекшелігін бейнелейді, 
ал мазмұны мен мәні адамгершілік, ынтымақ, бірлік 
сияқты жалпыадамзаттық құндылықтарды ту етеді. 

Мемлекетіміздің рәміздерін құрметтеу – әр адамның 
азаматтық парызы.

Ұйымдастырылған кітап көрмесі Елбасы Нұрсұлтан 
Назарбаевтың «Ұлт жоспары - 100 қадам баршаға 
арналған қазіргі заманғы мемлекет» бес институттық 
реформасын жүзеге асыруға бағытталған 100 нақты 
қадамның    «Біртектілік пен бірлік» атты 4-ші бағытының 
87-ші қадамы – азаматтық біртектілікті нығайтудың «Менің 
елім» кең көлемді ұлттық жобасын қамтыды. 

Елтаңбамыз айқын, Туымыз биік, әнұранымыз асқақ 
болсын, ағайын!

Захра МАХАНОВА,  
                            «Зағип және нашар көретін азаматтарға
                                  арналған  республикалық кітапхана» 
                            республикалық мемлекеттік мекемесінің 
                                                 өнер және спорт әдебиеттері
                                                              бөлімінің қызметкері.

Алматы облысы әкімінің орынбасары 
Бақтияр Өнербаев Талдықорған қаласындағы 
«Айналайын» балалар үйінде болып, ондағы 
тәрбиеленушілерді Халықаралық балаларды 
қорғау күнімен құттықтады. Өткен жылы да осы 
бір мейірім ұясына арнайы бас сұққан  Бақтияр 
Әлтайұлы бүлдіршіндерге үлкен теледидар 
сыйлап, балалар үйін ұмытылмас шаттыққа 
б�леген болатын. 

- Құрметті балалар! Сендерді Балаларды қорғау 
күнімен шын жүректен құттықтаймын! Елімізде 
сендердің жақсы өмір сүрулеріңе, жақсы оқуларыңа 

барлық жағдайлар жасалып отыр. Сендер ер жетіп, 
үлкен өмір жолына аттанған кезде де мемлекеттің 
қамқорлығын сезінетін боласыңдар. Өйткені 
өздерің сияқты белсенді, мақсаты айқын жастар 
Қазақстанның болашағын жасайтын болады. 
Талапты болыңдар, өз-өздеріңе сенімді болыңдар, 
армандаңдар, алға ұмтылыңдар, күлкілеріңмен 
маңайға шуақ шашып жүріңдер, - деді Б. Өнербаев.

Мұнан соң Бақтияр Әлтайұлы облыс әкімінің 
атынан балаларға сыйлықтар тапсырды. Өз 
кезегінде балалар мерекені ән мен жырға бөледі.

Алматы облысы әкімінің �кімімен белгілі 
жыршы-термеші Ақан Жылқышыбайұлы Әбдуәлиев 
облыстық мәдениет басқармасының басшысы болып 
тағайындалды.

1975 жылы туған, Құрманғазы атындағы Қазақ Ұлттық 

Консерваториясын, Алматы экономика және статистика 

академиясын бітірген Ақан Жылқышыбайұлының 

мамандығы – әртіс, оқытушы, экономика бакалавры.  

Еңбек жолын Сүйінбай атындағы Алматы облыстық 

филармониясының жеке орындаушысы болып бастаған. 

Әр жылдарда «Қазақконцерт» МКБ» РМҚК-ның аспапта 

жеке орындаушысы, Ж.Елебеков атындағы эстрада-

цирк колледжінің, Құрманғазы атындағы Қазақ ұлттық 

консерваториясының оқытушысы, А.Жұбанов атындағы 

республикалық музыка мектеп-интернаты директорының 

орынбасары, директоры қызметтерін атқарды.

2015 жылдың сәуірінен Жамбыл атындағы Қазақ 

мемлекеттік филармониясының директоры болып, талай 

мәдени шаралардың ұйытқысы болған өнерпаз өзіне сеніп 

тапсырылған мәдениет саласын дөңгелентіп әкетері сөзсіз. 

«Өнер адамды асқақ сезімге б�леуге, адамның жан дүниесін 
нұрландырып, байыта түсуге, ал �мірдің �зін кемелдендіріп, игілікті 
етуге тиіс»                                                                         

                                                                                                                Ә.ҚАСТЕЕВ

Сурет – бейнелеу өнерінің негізі деуге болады. Сурет салу заттардың 
формасын талдауға және оны ұқыпты бақылауға үйретеді, дүниені тануға 
жәрдемдеседі, ойлауға және эстетикалық дамуға көмектеседі. Сурет 
өнері көру есін, кеңістікті ойлауды дамытып, образды елестету қабілетін 
арттырады. Ол нақты есептеуге, табиғат әсемдігін тануға үйретеді, ойлау 
мен сезу  икемділігін  арттырады.   

С.Бәйішев атындағы Ақтөбе облыстық әмбебап ғылыми кітапханасының 
өнер әдебиеттері бөлімі Қазақстан Республикасы Тәуелсіздігінің 25 
жылдығы аясында және 1 маусым - Халықаралық балаларды қорғау күніне 
орай «Өнерлі ұрпақ – жарқын болашақ» атты балалар мен жасөспірімдердің 
сурет салу шығармаларына арналған сурет байқауын ұйымдастырған 
болатын.

Жасөспірімдер мен балалардың  сурет салуға деген  қызығушылығын  
арттырып, дамытуды мақсат тұтқан бұл байқау сондай-ақ, кішкентай, жас 
оқырмандардың суреттері  арқылы  көпшіліктің  оқу  мәдениетін  көтеруді,  
рухани  байытуды,  жастардың  эстетикалық  талғамын  қалыптастырып, 
шығармашылық  белсенділігін  қолдау  және  ынталандыруды, туған  

ӨНЕРЛІ  ҰРПАҚ – ЖАРҚЫН  БОЛАШАҚ
өлкеге  деген  сүйіспеншілік,  мақтаныш  сезімдерін  сурет  арқылы  
білдіруге  мүмкіндік  беруді, сурет  саласында  кәсіби  және  көркемөнер  
шығармашылығын  дамытып,  насихаттауға  ықпал  жасауды мұрат тұтты.

Сурет байқауына барлығы 18 үміткердің 22 (сурет) жұмысы  қабылданып, 
шығармаларды әділ-қазы алқасының  мүшелері  мамыр айының аяғында 
суреттердің мағынасына қарай, қатысушылардың жұмыстарына  талдау-
сараптама  жасап, жүлделі орындарды анықтады және ынталандыру 
номинацияларын  белгілеген  болатын.  

Нәтижесінде  №53 Қарғалы орта мектебінің  3-сынып оқушысы Өмірбек 
Қуандық «Туған өлке» номинациясы бойынша «Менің елім - Қазақстан» 
тақырыбындағы  суретімен  І орынды  иеленді. 

№48 орта мектептің 4-сынып оқушысы Дүйсен Аружанға «Сүйікті қала» 
номинациясы бойынша «Менің Астанам» тақырыбымен және №5 мектептің 
4-сынып оқушысы Кәкімжанова Ақботаға «Менің отбасым» номинациясы 
бойынша «Отбасым – менің байлығым» атты суреттері үшін  ІІ орын  
бұйырды.  

ІІІ орын  №40 орта мектептің 4-сынып оқушысы Сағидоллов Әліби «Туған 
өлке» номинациясы бойынша «Әрқашан күн сөнбесін» атты суретімен, 
№48 орта мектептің 2-сынып оқушысы Серікпай Нұрәділ «Сүйікті қала» 
номинациясы, «Түнгі Ақтөбе» суретімен және «Ертөстік» балабақшасының 
түлегі Орын Абылай «Менің отбасым» номинациясымен «Сүйікті  отбасым»  
тақырыбындағы  суреті  үшін  жеңімпаз  атанды. 

Сонымен қатар, 12 оқырман ынталандыру сыйлықтары мен алғыс хатқа 
ие  болды.

Мерекелік  кеште  балалар түрлі ойындар ойнап, әндер айтып, би биледі.   
Сондай-ақ, шара барысында кітапхана  директорының   орынбасары  Айгүл  
Мақсатқызы:

Жүздеріңнен көрем шаттық арайын,
Осылай болсын, әрбір күнің, әр айың.
Қадамдарың сәтті болсын, балалар,
Тілектерің қабыл болсын ағайын!  -  деп өлең жолдармен  жас 

оқырмандарды  мерекелерімен құттықтай келе, байқауға қатысып, өз 
үлестерін қосқан жасөспірімдер мен кішкентай оқырмандарымызға  рахмет 
айтты. Осы бүлдіршіндеріміз ер жетіп, ертең Әбілхан Қастеев секілді атақты 
суретші ағамыздың  өнер жолын қуып, талапкер болып бағын сынағанда 
бойына жинаған өнері көмекке келіп, қандай сынақ болса да, сынақтардан 
сүрінбей өтетініне сенеміз, - дей келе, сурет байқауының жеңімпаздарына  
ризашылығын  білдіріп, бақытты  балалық  шақ  тіледі. 

№48 мектебінің 2-сынып оқушысы Н.Серікпай «Алға, қазақ жігіттері» 
әнін орындап, көпшіліктің қошеметіне  ие  болды.

Ақерке САҒИДОЛЛАҚЫЗЫ,                                                                                                                        
    С.Бәйішев  атындағы Ақтөбе облыстық 

әмбебап  ғылыми  кітапханасының
Өнер  әдебиеттері бөлімінің меңгерушісі

